
HYSBYSIAD 

Mae'r ddogfen hon yn cynnwys gwybodaeth berchnogol a chyfrinachol. Darperir yr holl ddata a gyflwynir i Gyd Ynni yn dibynnu 
ar ei ganiatâd i beidio â defnyddio neu ddatgelu unrhyw wybodaeth a gynhwysir yma ac eithrio yng nghyd-destun ei fusnes yn 

ymwneud â Juno Energy. Mae derbynnydd y ddogfen hon yn cytuno i hysbysu cydweithwyr presennol a dyfodol Cyd Ynni sy'n 
gweld neu'n cael mynediad i'w gynnwys o'i natur gyfrinachol. 

Mae'r derbynnydd yn cytuno i roi cyfarwyddyd i bob gweithiwr na ddylent ddatgelu unrhyw wybodaeth yn ymwneud â'r ddogfen 
hon i eraill ac eithrio i'r graddau y mae’r fath faterion yn gyffredinol hysbys i’r cyhoedd, ac ar gael i'w defnyddio ganddynt. Mae'r 
derbynnydd hefyd yn cytuno i beidio â dyblygu neu ddosbarthu neu ganiatáu i eraill ddyblygu neu ddosbarthu unrhyw ddeunydd 
a gynhwysir yma heb ganiatâd ysgrifenedig penodol Juno. 

Mae Juno yn cadw'r holl deitl, perchenogaeth a hawliau eiddo deallusol i'r deunyddiau a nodau masnach a gynhwysir yma, gan 
gynnwys yr holl ddogfennau ategol, ffeiliau, deunydd marchnata ac amlgyfrwng. 

Bydd y cyfrifoldeb am y defnydd o’r ddogfen hon gan drydydd parti i bwrpasau nad ydynt yn gwbl gysylltiedig â’r uchod yn 
gorwedd gyda’r parti hwnnw, a fydd yn indemnio Juno yn erbyn yr holl hawliadau, costau, iawndal a cholledion sy'n deillio o'r 
fath ddefnydd. 

TRWY DDERBYN Y DDOGFEN HON, MAE’R DERBYNNYDD YN CYTUNO I GAEL EI GLYMU GAN Y DATGANIAD UCHOD. 

1. Cyflwyniad 

 

1.1. Trosolwg o’r prosiect  

Grŵp o 5 prosiect ynni cymunedol yng Ngogledd Cymru yw Cyd Ynni. Mae Cyd Ynni wedi penodi 

Juno i nodi opsiynau, asesu costau ac ymarferoldebau sy'n gysylltiedig â chyflenwi defnyddwyr 

trydan lleol â thrydan a gynhyrchir yn lleol ac sy'n eiddo i'r gymuned. 

Y sefydliad sy'n ariannu'r gwaith yw Menter Môn. Mae'n asiantaeth datblygu economaidd wledig, 

sy'n cyflwyno'r rhaglen LEADER yng Ngwynedd dan yr enw Arloesi Gwynedd Wledig.  

Mae tair rhan i'r gwaith (eitemau 1 i 3 isod) sy'n wahanol ac yn cael eu hystyried ar wahân. 

 

1.2. Cefndir Juno Energy 

Bu Juno Energy yn gweithredu mewn ynni adnewyddadwy ers 1999 gan gynnwys datblygu 

portffolio o brosiectau ynni adnewyddadwy cymunedol. Mae ganddo ddyfnder o brofiad gyda 

phrosiectau cymunedol arloesol sy’n addas iawn i gefnogi sefydliadau ynni cymunedol gyda 

dilyniant y cynlluniau hyn.  

I grynhoi, mae Juno Energy yn cynnig: 

Gwasanaethau Datblygu – mae gan Juno brofiad cynhwysfawr mewn dichonoldeb a datblygiad 

o asesiadau cychwynnol drwodd i gynllunio busnes a phrydlesi ffurfiol, cynllunio a cheisiadau 

trwydded ac EIA. Rydym wedi ennill hyn yn ein 5 prosiect datblygu safle llanw blaenorol, 

safleoedd solar dros 60MW, a thri phrosiect ynni lleol. Gall ein tîm amlddisgyblaeth helpu gyda: 

• Dichonoldeb y safle - Peirianneg, amcangyfrifon ariannol, ymgynghoriad 

rhanddeiliaid, ystyriaethau amgylcheddol 

• Datblygiad model busnes busnes arloesol a phrosiectau ynni cymunedol gan gynnwys 

modelau cyflenwi lleol ac ystyriaeth fanwl o gyfateb cynhyrchu gyda'r galw dros y 

rhwydweithiau cyhoeddus. 

• Caffael a negodi PPA ar gyfer prosiectau ynni adnewyddadwy 

• Cytuno ar gytundebau a chyflawni cytundebau masnachol mewn timau 

amlddisgyblaeth 

• Arolygon - Bathymetreg, arolygon llif gofodol, defnyddio ADCP, datblygu a diffinio dull 

penodol o rywogaethau, Ecoleg, Topoleg ac ymchwiliadau tir 

• Ceisiadau cynllunio - Rheoli'r broses gynllunio a chynhyrchu'r holl ddogfennau 

angenrheidiol. 

• Rheolaeth EIA - Cwmpasu, EIA, ES, NRA, adeiladu a rheoli tîm amlddisgyblaeth 

• Arbenigedd EIA - Modelu, LVIA, EMF, CFD, Asesiadau gwrthdrawiad, Glint & Glare, 

Cyfosodiadau/Montages. 

• Prydles a Chyfraith - Dadansoddi dogfennaeth Opsiwn a Phrydles o hawliau tramwy 

syml i geisiadau rownd prydlesu Ystad y Goron. 

• Caffael - O arolygon i gontractau adeiladu EPC llawn ar gyfer prosiectau ynni 

adnewyddadwy ar raddfa MW. 

• Rheoli Prosiectau - ar ran amrywiaeth o gleientiaid y sector cyhoeddus a phreifat, 

gyda rheolaeth ariannol a rheolaethau rheoli newid. 

Gwasanaethau Peirianneg - Mae gan dîm Juno 18 mlynedd o brofiad mewn peirianneg ynni 

adnewyddadwy a chysylltiadau trydanol, gan ganolbwyntio'n bennaf ar lanw a haul a hanfodion 

hydro a gwynt. 

Mae gan y tîm brofiad ym mhob maes o ddatblygiad peirianneg ynni adnewyddadwy o faintioli 

prosiect cychwynnol i gynllunio mathau a chysylltiad grid. Mewn cysylltedd trydanol, llanw, solar 

a storio, mae gennym y gallu i ymgymryd â chynllunio a maintioli cynlluniau amlinellol. Mae ein 

gwasanaethau'n cynnwys: 

• Dylunio cysyniadau - cyfluniad safle ac optimeiddio 

• Costio a dichonoldeb amlinellol o gysylltiadau trydan 

• Manyleb storio - maintioli a dadansoddiad o'r farchnad 

• Cysylltiad grid - Ceisiadau dewisol, cysylltiad dan y môr/ar y tir a chysylltiadau grid, 

manyleb offer ac amcangyfrif o'r gost 

• Dadansoddiad cost a pherfformiad - Datblygiad achos busnes llawn o’r dechrau i’r diwedd 

Prosiectau Ynni Lleol - ar hyn o bryd, mae Juno yn gweithio tuag at storio cyfunol 1MW solar 

a phrosiect cyflenwi leol yn Abertawe gyda chefnogaeth WEFO, fel y cyhoeddwyd gan Mark 

Drakeford ar 5ed Rhagfyr 2018. Cyflenwir y prosiect hwn mewn partneriaeth rhwng Juno, Gower 

Power, Bristol Energy, Origami a RedT. Ar hyn o bryd mae'r prosiect yn y cyfnod dichonoldeb a 

datblygu, gyda Juno yn arwain ac yn ymgymryd â rôl rheoli prosiect. Nododd hyn gyfres o 

fodelau gwerthu trydan uniongyrchol, maintiolwyd y system storio, aseswyd y refeniw grid a'r 

gweithgareddau sydd eu hangen i'w datblygu, ochr yn ochr â'r gofynion deddfwriaethol megis y 

Cod System Cydbwyso. Gwahoddwyd y prosiect i wneud cais am y blwch tywod Ofgem cyfredol 

ar gyfer trefniadau cyflenwi trydan arloesol, a bydd yn defnyddio Mesuryddion Smart i 

gydbwyso'r cyflenwad a'r galw yn lleol. 

Hefyd, ym Mhen-y-bont ar Ogwr, cynhaliwyd astudiaeth pen bwrdd i nodi prosiectau ynni 

cymunedol posibl yn wardiau gwledig Cyngor Bwrdeistref Sirol Pen-y-bont ar Ogwr. Gallai'r rhain 

helpu CBSPO i gyflawni ei rwymedigaethau o dan Ddeddf Llesiant Cenedlaethau’r Dyfodol. 

Ymgymerodd yr astudiaeth â mapio, sgrinio a dichonoldeb cyfle, wedi’i ganoli ar adnabod 

safleoedd cynhyrchu ynni adnewyddadwy posibl a pharu â’r galw am ynni gan y sector 

cyhoeddus a'r sector preifat. Roedd hyn yn ystyried dulliau gwahanol o gyflenwi ynni yn ffisegol 

i'r safleoedd a hefyd y mecanwaith cyflenwi a'r strwythur lleol sy'n ofynnol ar gyfer gwerthiant 

ynni. Dolen (noder mai £7,500 + TAW oedd hwn). 

Hefyd cynhaliodd Juno astudiaeth ddichonoldeb i archwilio ehangu cwmpas a budd aráe solar 

50kW a system CHP sglodion pren 50kW presennol yn East Lothian trwy ddatblygu model 

cyflenwad trydan uniongyrchol priodol ar gyfer defnyddwyr preswyl a busnesau lleol. Petai’n 

ymarferol, byddai hyn yn cael ei gyflawni trwy osod system storio batri ar y safle, gyda'r nod o 

gydbwyso allforio gyda chyfnodau allweddol o alw gan ddefnyddwyr. Yn ogystal, efallai y gellir 

defnyddio hyn yn y marchnadoedd cydbwyso rhwydwaith i wella’r ffrwd refeniw ymhellach. Y 

bwriad yw defnyddio model cyflenwi uniongyrchol, ar adegau o alw brig, i wella incwm cynhyrchu 

ar gyfer y cynhyrchydd adnewyddadwy tra hefyd yn gwella'r cynnig ynni i’r fenter gydweithredol 

o ddefnyddwyr. Gallai aelodau'r gymuned fuddsoddi a/neu defnyddio trydan o'r prosiect. Ni fydd 

y system newydd yn defnyddio unrhyw gymhorthdal fel FIT neu RHI, a bydd modd ei gyflenwi 

yn 2019. 

Prosiectau nodedig eraill 

Adfywio Gŵyr 

Cyflenwodd Juno y fferm solar gymunedol 1MW yn Killan sydd wedi derbyn gwobr Prosiect 

Cymunedol Gorau 2017 yn rhannol er mwyn cydnabod y cyflenwad llwyddiannus o dan 

amserlenni tynn iawn a chymhlethdodau safle. Yr aráe 1MW hon yw'r fferm solar gyntaf yng 

Nghymru a fydd ym mherchenogaeth cynnig cyfranddaliadau cyhoeddus. Ymgymerwyd â 

chynllunio busnes a modelu ariannol i gefnogi'r cynnig ar gyfer cyfranddaliadau cymunedol. 

Wedi'i ariannu gan Lywodraeth Cymru, mae'r safle yn Ne Cymru wedi'i leoli ar ffin Ardal o 

Harddwch Naturiol Eithriadol sydd ar safleoedd glo hanesyddol. Roedd angen dyluniad manwl i 

ddarparu topoleg gymhleth a chynnal sgriniau gwelededd heb gyfaddawdu ar baneli cysgodi. 

Cafwyd caffaeliad ar gyfer EPC a chyflawnwyd y prosiect yn llwyddiannus ar amser cyn y dyddiad 

terfyn lleihau cymhorthdal. 

Parth Arddangos Morlais 

Mae'r prosiect llif llanw 100MW hwn sydd ym mherchenogaeth y gymuned yn cael ei ddatblygu 

i ddarparu ar gyfer rhai o'r prosiectau ffrwd llanw masnachol cyntaf yn y DU. Mae rôl Juno i 

gefnogi’r Bwrdd Prosiect wedi cynnwys cynhyrchu modelau ariannol manwl, cynlluniau busnes, 

sicrhau prydles gwely’r môr, caffael timau dylunio a chydsynio, a dylunio a chynllunio safle. 

Ymgymerodd Juno hefyd â modelu adnoddau, ymgysylltu â rhanddeiliaid, cysylltu â 

thirfeddianwyr, asesu risg a thrafod contractau. Roedd Juno yn gyfrifol am yr holl ddogfennau 

mewn perthynas â'r broses is-brydlesu a chynorthwyodd gyda'r cais grant Swyddfa Cyllid 

Ewropeaidd Cymru o £18m. 

Portffolio Locogen Solar  

Roedd cyflenwi portffolio o safleoedd aráe haul ar y tir i’r arbenigwr adnewyddadwy Locogen yn 

golygu fod Juno wedi gyrru'r prosiectau o'r cychwyn cyntaf i’r cyfnod cwblhau. Roedd hyn yn 

cynnwys sefydlu tua 100MW o brosiectau, gan gynnwys dod o hyd i safleoedd, cytundebau 

tirfeddianwyr, dylunio safleoedd a dadansoddi perfformiad ariannol, sicrhau cysylltiad grid, 

rheoli'r ceisiadau cynllunio gydag EIA, cytundebau gwerthu prosiectau, pwynt cyswllt adeiladu a 

chlirio’r amodau cyn y gwerthiant.. 

GSK Montrose 

Cyflenwodd Juno Asesiad Effaith Amgylcheddol i GSK Montrose, a oedd yn brosiect cydsynio 

cymhleth. Cynigiwyd y safle llif llanw 1MW hwn yn nwyrain yr Alban fel safle eiconig iGSK, wedi'i 

leoli gerllaw eu cyfleuster gweithgynhyrchu ym Montrose. Roedd agosrwydd y safle i Ramsar, 

AGA ac ACA ym masn Montrose yn golygu heriau cydsynio sylweddol, a oedd angen 

methodolegau asesu amgylcheddol arloesol iawn. Roedd Juno yn gyfrifol am ddatblygu cynigion 

y prosiect, gan gynnwys dyluniad safle, gweithrediadau cyllideb, datblygu graddol a 

gweithgareddau ar y môr.   

Modelu ariannol a phrofiad cynllunio 

Mewn ymgynghoriad â phartneriaid prosiect a thrafodwyr, datblygodd Juno fodel ariannol 

newydd i asesu storio a chyflenwi lleol. Mae hyn yn dwyn ynghyd agweddau technegol a gyrwyr 

marchnad i ddarparu llwyfan ar gyfer optimeiddio systemau cyfateb â galw rhwydwaith lleol. 

Datblygodd Juno fodel ariannol busnes arloesol Morlais mewn cydweithrediad â'r Prif Swyddog 

Gweithredol. Hefyd, rhedodd Juno bortffolio o brosiectau solar i Locogen Cyf, a oedd yn cynnwys 

modelu ariannol, gan gynnwys rhagolygon aml-newidynnol. Cynhaliodd Juno nifer o 

astudiaethau dichonoldeb mewn llif llanw gan gynnwys asesiad ariannol, gan gynnwys yn unol 

â phrosesau GSK. 

Hefyd, sefydlodd Juno Gynllun Busnes gyda'r prif nod o adeiladu cwmni ynni llanw integredig DU 

o’r dechrau i’r diwedd, gan ymgymryd â chyflwyno 820 o dyrbinau pŵer llanw o gwmpas y DU. 

Datgyfunodd y tîm y gweithgareddau craidd sy'n ofynnol i ddatblygu'r sector ynni llanw yn 

llwyddiannus, gan rannu'r strwythur corfforaethol yn bum endid corfforaethol modiwlaidd 

allweddol a modelu ariannol ar gyfer pob un. 

 

1.3. Cefndir Cyd Ynni 

Mae Cyd Ynni yn brosiect cydweithredol rhwng 5 o gwmnïau ynni adnewyddadwy sy'n eiddo i'r 

gymuned. Mae gan y cwmnïau unigol hanes llwyddiannus o ddarparu prosiectau ynni 

adnewyddadwy a phrosiectau effeithlonrwydd ynni. Ar hyn o bryd, mae capasiti gosodedig o 

oddeutu 400kW. Mae gan bob un o'r rhain gynlluniau ar waith i wella ac ehangu o ran capasiti 

cynhyrchu, lleihau tlodi tanwydd, a chwilio am gyfleoedd newydd ac arloesol. Dros y 3 blynedd 

nesaf, bydd y capasiti gosodedig yn cynyddu i tua 950kW. 

Y 5 grŵp sy’n aelodau yw Ynni Anafon, Ynni Ogwen, Coetir Mynydd, Moelyci ac Ynni Padarn 

Peris, i gyd yng ngogledd Gwynedd. Gweinyddir prosiect cydweithredol Cyd Ynni, a sefydlwyd 

ym Mawrth 2018, gan Ddatblygiadau Egni Gwledig (DEG) ar ran y cwmnïau hyn sy'n eiddo i'r 

gymuned. Mae 2 aelod o staff yn gweithio ar brosiect Cyd Ynni, gyda chymorth y Gronfa Loteri 

Fawr, gyda'r bwriad o gynyddu galluoedd y 5 grŵp unigol, a meithrin cydweithio a 

chydweithrediad pellach. 

Mae cyflawniadau diweddar yn cynnwys cynhyrchu trydan adnewyddadwy o dyrbin dŵr 270 kW 

yn Abergwyngregyn (Ynni Anafon), tyrbin hydro 100kw ym Methesda (Ynni Ogwen), tyrbin hydro 

55 kW yn Llanberis (Ynni Padarn Peris). Hefyd sefydlwyd 'Clwb Ynni Lleol' ym Methesda i gyflenwi 

eiddo domestig lleol yn uniongyrchol o'r hydro sy'n eiddo i'r gymuned. Mae cynlluniau ar waith 

ar gyfer datblygiadau pellach gan gynnwys rhwydwaith o bwyntiau gwefru cerbydau trydan, 

gosodiad PV Solar 200kW gyda gwaith AD ar fferm, hydro240 kW, tyrbin gwynt 100kW newydd, 

yn ogystal ag archwilio opsiynau mewn perthynas â rhwydweithiau gwres. 

 

1.4. Cefndir y Prosiect 

Eitem 1 - Hydro Afon Goch, Llanberis 

Cynhelir asesiad ar gyfer potensial gwifren breifat rhwng cynllun Hydro Afon Goch (sy'n eiddo i 

Ynni Padarn Peris) ac eiddo’r Gymdeithas Hostelau Ieuenctid (YHA) yn Llanberis.  

Gosododd Ynni Padarn Peris dyrbin hydro 55kW ar Afon Goch yn Llanberis (cyfesurynnau map 

Google = 53.116558, -4.132016), sydd wedi bod yn weithredol ers canol 2017. Cynhyrchodd y 

10 mis cyntaf o weithredu 205 MW o drydan glân. 

Ger y tŷ tyrbin, ac yn union wrth ymyl y pwynt cysylltu â’r grid, mae’r Hostel Ieuenctid ("YHA 

Snowdon Llanberis").  

Gellir gweld pob dogfen gynllunio, gan gynnwys gosodiad y cynllun, ar gyfer y Hydro hwn ar 

wefan yr awdurdod cynllunio lleol - 

 

https://diogel.gwynedd.llyw.cymru/swiftlg/apas/run/WPHAPPDETAIL.DisplayUrl?theApnID=C1

5/0801/15/LL&theTabNo=3 

Nod y prosiect hwn yw cwmpasu a chostio gwifran breifat a threfnu mesuryddion i gysylltu 

cynllun Hydro Afon Goch gyda Hostel Ieuenctid Llanberis a datblygu Cytundeb Prynu Ynni (PPA) 

i hwyluso'r trefniant cyflenwi lleol. 

Eitem 2 - Hydro Afon Galedffrwd, Mynydd Llandygai 

Cynhelir gwerthusiad opsiynau ac achos busnes ar gyfer gwerthu trydan o'r tyrbin dŵr 240kW 

arfaethedig. Mae hyn yn ymwneud â'r math o gysylltiadau rhwng y cynhyrchydd a'r cwsmeriaid 

masnachol/ diwydiannol posibl gerllaw.  

Mae hydro Afon Galedffrwd yn cael ei datblygu gan Goetir Mynydd. Bydd yn cael ei bweru gan 

dyrbinau 3 x 80 kWp a fydd i gyd yn rhan o un system. Mae lleoliad arfaethedig y tŷ tyrbin 

(Mapiau Google: 53.175493, -4.074089) yn darparu sawl dewis o ran cysylltiadau. Lleolir is-

orsaf o fewn 250m i'r tŷ tyrbin ar gyfer y cysylltiad grid. Mae Bradite Paint/ Little Greene, ffatri 

baent fawr, eisoes wedi mynegi diddordeb mewn prynu'n uniongyrchol ac mae wedi'i lleoli rhwng 

y safle tyrbin a'r is-orsaf a grybwyllir uchod. Mae dwy ystad ddiwydiannol fach arall yn agos at 

https://diogel.gwynedd.llyw.cymru/swiftlg/apas/run/WPHAPPDETAIL.DisplayUrl?theApnID=C15/0801/15/LL&theTabNo=3
https://diogel.gwynedd.llyw.cymru/swiftlg/apas/run/WPHAPPDETAIL.DisplayUrl?theApnID=C15/0801/15/LL&theTabNo=3

y tŷ tyrbin ac maent wedi cynnal trafodaethau gyda'r grŵp cymunedol sy'n datblygu'r cynllun 

hydro - dangoswyd rhywfaint o ddiddordeb, ond nid oes cytundeb mewn egwyddor. Un opsiwn 

posib arall yw cyflenwi eiddo domestig drwy'r model Ynni Lleol, gan fod cynllun presennol yn yr 

ardal.  

Bydd y cynllun hwn yn cael ei ariannu gan gynnig cyfranddaliadau cymunedol. Dylai'r gwaith 

adeiladu ddechrau yng nghanol/ diwedd 2019. 

Mae'r prosiect hwn yn ymgymryd â gwerthusiad opsiynau ar gyfer gwerthu trydan o dyrbin 

arfaethedig Hydro Afon Galedffrwd i gwsmeriaid masnachol/diwydiannol posibl gerllaw; yna 

mae'n datblygu'r achos busnes a'r strwythur, ac yn gwneud argymhellion ar y ffordd orau o 

ddatblygu'r cynllun gyda'r partneriaid a'r strwythurau cyfreithiol gofynnol.  

Eitem 3 - Clwb Ynni Lleol i Gwsmeriaid Masnachol, Bethesda 

Y briff yw archwilio hyfywedd creu cyfwerth masnachol/diwydiannol (neu debyg) i'r Clwb Ynni 

Lleol yn ardal Bethesda. 

Mae gan ardal Bethesda Glwb Ynni Lleol llwyddiannus ar hyn o bryd, yn seiliedig ar y model a 

grëwyd gan y sefydliad Ynni Lleol. Mae hyn yn caniatáu i eiddo domestig o fewn ardal y cysylltiad 

grid brynu eu hynni o ffynhonnell gynhyrchu leol - yn yr achos hwn, o dyrbinau hydro 2 x 100 

kW sydd wedi'u lleoli yn yr ardal. Ar gyfer y cynllun hwnnw, mae'r gwaith gweinyddol a'r biliau 

yn cael eu gwneud gan Co-operative Energy. Nid yw Co-operative Energy yn cyflenwi i 

gwsmeriaid masnachol/diwydiannol. Mae nifer o fentrau micro, bach a chanolig o fewn yr ardal 

a allai elwa o gyflenwad o drydan glân. 

Mae'r gwaith yn y prosiect hwn yn asesu hyfywedd creu model cyflenwi diwydiannol lleol yn 

ardal Bethesda er mwyn galluogi defnydd lleol o’r 2 x 100kW o dyrbinau hydro. Mae hyn yn 

cynnwys nodi cyfleoedd partneriaeth gyda chyflenwyr trydan a fydd o bosibl eu hangen i sefydlu 

cynllun o'r fath.  

2. Hydro Afon Goch / YHA Llanberis (Eitem 1) 

Mae Padarn Peris, perchennog cynllun hydro Afon Goch, yn dymuno gosod cyflenwad gwifren 

breifat i YHA Llanberis i hwyluso arbedion sicrwydd prisiau ynni i YHA a refeniw gwell i Badarn 

Peris. 

Ystyrir dau opsiwn; mae Opsiwn A yn cynnig bod YHA Llanberis yn trosglwyddo ei gysylltiad 

trydan o'r rhwydwaith SPEN i'r cylched LV yn y Ciwbicl Mesurydd sy'n eiddo i Badarn Peris yng 

nghefn yr eiddo. Cynigia Opsiwn B bod YHA Llanberis yn mabwysiadu cyflenwad deuol gyda 

switsh awtomatig a fyddai'n gweithredu pan oedd yr hydro yn cynhyrchu. Noder, ar ôl ymchwilio 

i Opsiwn B, ymddengys nad yw'n cydymffurfio â gofynion SPEN ar gyfer un pwynt cyflenwi i 

eiddo ac felly nid yw'n hyfyw. Mae'r asesiad o'r cysyniad wedi'i gynnwys yn yr adroddiad er 

cyflawnrwydd. 

Mae angen Cytundeb Prynu Ynni (PPA) i reoli cyflenwad trydan i YHA (y Cwsmer) gan Badarn 

Peris (y Cynhyrchydd). Mae'r union ffurf yn dibynnu ar yr Opsiwn a ddefnyddir fel uchod. 

Rhoddwyd enghraifft o gytundeb PPA sy'n rhagweld sefyllfa sydd mewn rhai ffyrdd yn debyg i 

Opsiwn B, fodd bynnag byddai angen ail-weithio sylweddol a chymeradwyaeth gyfreithiol cyn ei 

fabwysiadu. Darperir Penawdau’r Telerau ar gyfer PPA i Opsiwn A yn Atodiad 1. 

 

  



    

 

Adroddiad Dichonoldeb Cyd Ynni  

 
10 

2.1. Opsiwn A – Trosglwyddo cyflenwad i Badarn Peris 

Cynigir y trefniant hwn fel a ganlyn: 

 

Ffigwr 1 - Opsiwn A Lluniad Cysyniad 

 

A fyddai’n arwain at y llif ynni canlynol: 

 

Ffigwr 2 - Opsiwn A Llif Ynni 

 

Asesiad o Opsiwn A 

Mae Opsiwn A yn cynnig y fantais na fyddai YHA bellach yn talu costau sefydlog am eu cysylltiad 

SPEN. Fodd bynnag, byddai YHA wedyn yn dibynnu ar gysylltiad grid Padarn Peris ac er ei bod 

yn dechnegol bosibl lleihau hyn i risg ychwanegol dibwys o ddiffodiad (trwy ddefnyddio 

ynysyddion annibynnol yn uniongyrchol o'r cyflenwad SPEN), byddai risg masnachol yn parhau, 

yn yr ystyr y gallai Padarn Peris i bob pwrpas ddatgysylltu’r YHA. Gellir ymdrin â hyn yn y PPA 

ac o ystyried y lefel isel o gostau sy'n gysylltiedig ag ailgysylltu'r cyflenwad pe bai'r cyflenwad 

yn cael ei derfynu, efallai y gellir lliniaru'r risg hwn yn llwyddiannus trwy wneud lwfans i rannu 

unrhyw gostau ail-gysylltu â Phadarn Peris. 

Mae cymhlethdod ychwanegol yn y PPA, gan fod rhaid ymdrin â swm llawn cyflenwad yr YHA â 

thelerau ‘back-to-back’ gyda chyflenwr trydydd parti trwyddedig. Hefyd, er mai mân ystyriaeth 

yw hi, nid yw'n bosibl mesur yn gywir y trydan a fewnforir o hydro gyda'r trefniant mesurydd 

cyfredol (achrededig FIT). Byddai'n ychwanegu cost a risg gweddol sylweddol i newid y 

mesurydd cynhyrchu i fersiwn mewnforio/allforio o ystyried yr angen am ailachredu, felly 

byddai'n symlach seilio’r cyfrifiad o ynni a fewnforir ar amcangyfrif. Mae hyn yn debygol o fod 

yn dderbyniol o ystyried y symiau bach dan sylw. 

Ceir Penawdau’r Telerau ar gyfer PPA i Opsiwn A yn Atodiad 1. 

 

2.2. Opsiwn B – Cyflenwad deuol i YHA gyda switsh ATS 

NODWCH EFALLAI NAD YW’R TREFNIANT HWN YN CYDYMFFURFIO Â GOFYNION RHWYDWAITH 

Y DU. MAE'R ISOD YN DISGRIFIO, OND NID YN ARGYMELL, Y TREFNIANT HWN. 

Cynigir y trefniant hwn fel a ganlyn: 

 

 

Ffigwr 3 - Opsiwn B Lluniad Cysyniad 

 

A fyddai’n arwain at y llif ynni canlynol: 

Ffigwr 4 - Opsiwn B Llif ynni 

 

Asesiad o Opsiwn B 

Er y byddai Opsiwn B yn ei gwneud yn ofynnol i’r YHA barhau i wneud taliadau sefydlog am eu 

cysylltiad SPEN, mae hyn yn cael ei osod yn erbyn tynnu ymaith gostau datgysylltu ac ail-gysylltu 

â SPEN. Hefyd, ceir cynnydd mewn cost gyfalaf oherwydd yr angen am switsh ATS i ganiatáu 

newid rhwng y cyflenwadau hydro a SPEN pan nad yw’r hydro yn gweithredu. 

Manteision sylfaenol yr Opsiwn hwn yw nad yw’r YHA yn dibynnu ar Badarn Peris am eu 

cyflenwad trydan sy'n tynnu peth o'r cymhlethdod allan o'r PPA, a bod yr angen i Badarn Peris 

drefnu PPA ‘back-to-back’ gyda chyflenwr trwyddedig yn cael ei ddileu. Yn ychwanegol at hyn, 

nid yw’r defnydd hydro bellach yn rhan o’r hafaliad PPA. 

Nododd SPEN bod nifer o broblemau difrifol posibl gydag Opsiwn B ac y byddai'n cael ei ystyried 

yn 'gydgysylltydd ' ac na fyddai'n cydymffurfio ag egwyddor un pwynt cyflenwi i eiddo cwsmer. 

Mae hyn oherwydd yr angen i allu ynysu'r system mewn argyfwng ac i osgoi i'r cwsmer ymyrryd 

yn anfwriadol gyda'r rhwydwaith a mesuryddion SPEN, ac i warchod rhag namau. 

Yn olaf, mae'r PPA 'templed' fel y darperir gan y cleient yn rhagweld sefyllfa sy'n debyg iawn i'r 

Opsiwn B hwn, ac felly o bosib byddai angen lefel is o ail-weithio cyfreithiol. Cynhwysir hyn yn 

Atodiad 2. 

 

2.3. Mesuryddion a bilio 

Yr amcanion yw optimeiddio’r costau cyfalaf a gweithredu i gynnig yr ateb mesur mwyaf 

manteisiol yn economaidd heb gyflwyno risgiau prosiect ychwanegol. O gofio bod proffil 

cynhyrchu hydro bach fel arfer yn eithaf cyson dros gyfnod o 24 awr (Gweler ffigwr 5 yn dangos 

data Afon Goch), ni ystyrir bod tariff amser defnydd yn cynnig budd sy'n cyfiawnhau’r 

cymhlethdod ychwanegol y byddai'n ei achosi. 

Fodd bynnag, o ystyried agosrwydd yr YHA at y gwaith hydro, byddai'r defnyddwyr ynni yn 

ymwybodol y byddai'r ynni yn rhatach pe bai llawer o wlybaniaeth yn yr ardal. 

Ffigwr 5 - Proffiliau cynhyrchu dyddiol nodweddiadol ar gyfer Afon Goch 

Am y rheswm hwn, ni ystyrir ei fod o fudd sylweddol i fesur ar sail bob hanner awr, nac i osod 

mesurydd smart yn YHA. Disgwylir felly y bydd yn bosib defnyddio'r mesurydd mewnforio YHA 

presennol. 

O ran cyfyngiadau eraill, mae'r mesurydd Cyfanswm Cynhyrchu yn y tŷ tyrbin wedi'i achredu ar 

gyfer FITs felly i osgoi cymhlethdod, cynigir gadael hyn heb ei newid. 

Mesurir yn fisol gan y Cwsmer, a darllennir y mesurydd ar y cyd bob chwarter gan y Cwsmer a’r 

Cynhyrchydd (gyda chynrychiolydd yn bresennol). Byddai anfoneb wedyn yn cael ei anfon gan 

y Cynhyrchydd i'r Cwsmer. 

Manylion ar gyfer Opsiwn A 

• Bydd y mesur Cwsmer yn cael ei wneud gan ddefnyddio'r mesurydd presennol sydd wedi'i 

osod yn yr eiddo [mesurydd Cwsmer]. Bydd hyn yn cael ei ddefnyddio i ddarparu’r swm 

llawn a gyflenwyd (Cyflenwad Cwsmer) 

• Mae'r Cyflenwad Cwsmer yn cynnwys cyflenwad o'r hydro (Cyflenwad Hydro) a 

chyflenwad ychwanegol o'r rhwydwaith (cyflenwad ychwanegol) 

• Fel bod Cyflenwad Cwsmer = Cyflenwad Hydro + Cyflenwad Ychwanegol 

• Bydd cyfanswm y cynhyrchu Hydro yn cael ei fesur gan ddefnyddio’r mesurydd presennol 

yn y tŷ tyrbin [Cyfanswm Mesurydd Cynhyrchu] 

• Bydd y Cyfanswm Mewnforio o'r rhwydwaith SPEN yn cael ei fesur gan ddefnyddio'r 

mesurydd presennol yn y Mesurydd Ciwbicl (Mesurydd Mewnforio/ Allforio) 

• Gan nad yw'r gwaith Hydro ar hyn o bryd yn mesur yr hyn a fewnforir yn y tŷ tyrbin, ac 

y disgwylir iddo fod yn fach iawn, bydd yr hunan ddefnydd o’r Hydro yn cael ei gyfrifo 

trwy ddefnyddio'r mewnforio chwarterol cyfartalog am y 12 mis cyn gosod y wifren breifat 

(defnydd Hydro) 

• Cyfrifir y Cyflenwad Ychwanegol trwy ddefnyddio'r hafaliad canlynol bob chwarter: 

• Cyflenwad Ychwanegol = Cyfanswm Mewnforio - Defnydd Hydro 

• Cyflenwad Hydro = Cyflenwad Cwsmer - Cyflenwad Ychwanegol 

Manylion ar gyfer Opsiwn B 

• Byddai'r mesurydd Cwsmer yn cael ei wneud trwy ddefnyddio'r mesurydd newydd a 

osodwyd yn yr eiddo [mesurydd Cwsmer]. Defnyddir hwn i ddarparu swm y cyflenwad 

o'r hydro (Cyflenwad Hydro). 

2.4. Asesiad ariannol amlinellol 

2.4.1. Cymhariaeth o Gostau’r Opsiynau 

 

Opsiwn A  Opsiwn B  

    

Capex  Capex  
Datgysylltu cyflenwad SPEN  £       250  Datgysylltu cyflenwad SPEN  Amh.  

Gwaith cysylltu trydanol  £    2,500  Gwaith cysylltu trydanol  £      2,500  

Gwaith Sifil/Adeiladu  £       500  Gwaith Sifil/Adeiladu  £         500  

Switsh ATS  Amh.  Switsh ATS / diogelwch  £      1,000  

Ailgysylltu Cyflenwad SPEN  £       500  Ailgysylltu Cyflenwad SPEN  Amh.  

PPA  £    3,500  PPA  £      3,500  

    

Diffinyddion Opex   Opex  

Dim (Achos Sylfaen)  Amh.  
Tâl sefydlog am y cyflenwad 
presennol  £           68  

    

Cyfanswm cost 5 mlynedd  £    7,250    £      7,838 

Tabl 6 - 2.4.1. Cymhariaeth o gostau’r opsiynau 

 

 

2.4.2. Cymhariaeth o fuddiannau ac ad-dalu  

Y prif newidyn sy'n rheoli budd posibl y prosiect yw swm a phris yr ynni y byddai YHA yn ei 

ddefnyddio o'r cynllun hydro. Derbyniwyd data misol gan YHA a gwerth blwyddyn o ddata 

cynhyrchu gan Padarn Peris (Noder fod hon yn flwyddyn anarferol o bosibl o ran diffyg glawiad). 

Gan ddefnyddio’r rhagdybiaethau ynghylch amseru defnydd a natur dymhorol, mae'r model yn 

amcangyfrif y byddai YHA yn defnyddio 16.1MWh o hydro y flwyddyn. Gallai hyn amrywio yn 

dibynnu ar lawiad a phatrymau defnydd. Mae adroddiad Redotec yn ystyried 20.6MWh y 

flwyddyn fel y potensial cyflenwad lleol, fodd bynnag ystyrir bod hyn oherwydd bod cyfanswm y 

defnydd o ynni yn YHA yn uwch. Dangosir y cynhyrchu a'r defnydd misol a ragwelir isod yn 

Ffigwr 7.  

Ffigwr 8 - Cydbwysedd ynni dangosol blynyddol 

 

Unwaith y caiff swm defnydd lleol ei bennu, mae'r budd blynyddol i Badarn Peris yn dibynnu 

fwyaf ar y pris ynni i YHA. Mae'r tabl isod yn rhoi syniad o sut mae perthynas gwrthdro 

uniongyrchol rhwng yr arbediad i YHA a'r budd i Badarn Peris. O ran cysyniad, mae angen i'r 

budd arbediad ac enw da i YHA fod yn ddigon iddynt ddymuno bwrw ymlaen â'r ymdrech sydd 

ei hangen i’w sefydlu, a hefyd i dderbyn eu bod ynghlwm â'r cynllun am gyfnod cymharol hir. 

Ar yr ochr arall, mae'n rhaid i'r budd i Badarn Peris fod yn ddigon sylweddol fel ei bod werth 

gwario arian cyfalaf wrth gefn i sefydlu'r prosiect. 

 

 

Tabl 9 – Astudiaeth buddiannau blynyddol 

 

Gwahaniaethiadau mewn pris ynni 

Er bod prisiau ynni yn cynyddu'n gyflymach na chwyddiant, mae amrywiadau'n digwydd. Yn 

gyffredinol, rheolir y rhain gan y cyflenwr ynni trwyddedig sydd naill ai'n gwerthu i ddefnyddwyr 

Estimated annual YHA bill (existing tariff) 4,174£      4,174£     4,174£     4,174£     4,174£     per annum

YHA existing tariff (estimated) 0.154 0.154 0.154 0.154 0.154 £/kWh

Price reduction factor for local tariff 90% 80% 70% 60% 50% %

Local supply tariff 0.139 0.123 0.108 0.093 0.077 £/kWh

Proportion of supply to be local tariff 61% 61% 61% 61% 61% %

Potential YHA saving per year 253£          507£        760£        1,013£    1,267£    per annum

% saving for YHA 6.1% 12.1% 18.2% 24.3% 30.4%

Additional revenue to Padarn Peris 1,543£      1,293£    1,044£    795£        546£        per annum

Construction cost 3,250£      3,250£     3,250£     3,250£     3,250£     

Legal 3,500£      3,500£     3,500£     3,500£     3,500£     

Land cost (assumed) -£          -£         -£         -£         -£         

Total cost 6,750£      6,750£     6,750£     6,750£     6,750£     

Simple Estimated Payback 4.4 5.2 6.5 8.5 12.4 Years

ac yn raddol gynyddu prisiau ar sail flynyddol, neu'n prynu ynni gan gynhyrchwyr yn flynyddol, 

gan adlewyrchu prisiau'r farchnad. 

Gyda threfniant gwifren breifat, mae hyn yn cynnig cyfle i'r cynhyrchydd a'r defnyddiwr leihau 

eu hamlygiad i amrywiadau, os y dymunant, trwy osod pris ar gyfer y swm a gyflenwir yn lleol. 

Fel arall, o ystyried y tueddiad cyffredinol mewn prisiau trydan, gellir gosod pris cyflenwi lleol i 

olrhain prisiau'r farchnad a allai roi budd i Badarn Peris. Dyma benderfyniad ar gyfer rheolwyr 

Padarn Peris yn seiliedig ar eu hagwedd tuag at risg ac enillion. 

 

 

2.5. Cynnydd tuag at PPA 

 

Mae Juno wedi adolygu'r 'Templed PPA' yn Atodiad 2 fel y’i darperir gan Gyd Ynni sy'n ymddangos 

fel petai’n hwyluso Opsiwn B ac mae hefyd wedi datblygu Penawdau Telerau drafft ar gyfer 

Opsiwn A yn Atodiad 1. 

Mae nifer o newidiadau staff allweddol yn YHA, a phrosesau biwrocrataidd sefydliadol wedi 

arwain at oedi sylweddol wrth ddod i gytundeb. Gwnaethom gysylltiad cychwynnol â phrif 

swyddfa’r YHA ddechrau mis Medi, ac nawr rydym wedi dod o hyd i'r person cywir i siarad â hi 

(Eleanor Butterfield); roedd hi ar wyliau ym mis Medi. Rydym yn dal i aros am ddata prisiau a 

defnydd ar gyfer yr YHA ers y cyswllt gwreiddiol ar 27 Medi. Er y gall Juno fynd ar drywydd hyn, 

mae'r amser ymateb i raddau helaeth y tu hwnt i'n rheolaeth, felly rydym yn gyfyngedig o ran 

ein capasiti i gyflymu hyn. Mae Pennaeth SHEQ yn YHA yn gyfrifol am wneud y penderfyniad 

hwn ac wedi datgan na fydd yn edrych arno eto tan 2019. 

Gan ddisgwyl y trafodaethau sydd ar y gweill gyda’r YHA, rydym wedi cysylltu â'n cyfreithwyr i 

gael amcangyfrif ar gyfer trafod unrhyw bwyntiau ar sail gyfreithiol. Maent yn amcangyfrif y 

byddai trefnu CPA yn costio tua £3,500. Y gobaith yw y gellid lleihau hyn trwy gytundeb 

Penawdau Telerau cyn cynnwys cymorth cyfreithiol. 

 

2.6. Hawliau tir 

Mae prydles tir prosiect Hydro hefyd wedi ei adolygu ar sail fasnachol i ystyried a all y wifren 

breifat arfaethedig fod yn bosibl. Mae'n ymddangos bod gan y Tenant yr hawl i addasu ac 

ychwanegu at y cyfryngau gwasanaeth, er na ddangosir y llwybr i'r YHA ar y cynllun. Byddai hyn 

yn destun adolygiad cyfreithiol a sgwrs gyda'r Landlord. Gall diwygiadau cyfreithiol fod yn ddrud 

a gallant effeithio'n sylweddol ar fantais economaidd y prosiect. 

 

2.7. Argymhelliad 

Argymhellir:  

 

Awaiting feedback from YHA on proposed saving 

3. Hydro Afon Galedffrwd, Mynydd Llandygai (Eitem 

2) 

Mae Hydro Afon Galedffrwd yn cael ei ddatblygu gan Goetir Mynydd. Caiff ei bweru gan dyrbinau 

3 x 80 kWp a fydd i gyd yn rhan o un system. Mae lleoliad arfaethedig y tŷ tyrbin (Mapiau 

Google: 53.175493, -4.074089) yn darparu sawl opsiwn o ran cysylltiadau. Mae opsiynau yn 

cael eu hystyried i wella gwerth y trydan a gynhyrchir gan y system arfaethedig. 

3.1. Lleoliad a chyd-destun y prosiect 

Wedi'i leoli yn union i'r gorllewin o Fethesda, Bangor, mae'r system 232kW arfaethedig ar afon 

Afon Galedffrwd 100m o'r B4409. Dangosir y tŷ tyrbin arfaethedig gan y dotiog coch ar y 

ddelwedd Mapiau Bing isod. Mae'n agos iawn at Ffatri Baent Bradite (1), gweithdai Gweithfeyedd 

Felin Fawr (2) Stad Ddiwydiannol Coed y Parc (3), Is-orsaf 33/11kV Bethesda (4) ac yn agos at 

Chwarel Penrhyn (5). 

 

 

Ffigwr 10 – Lleoliad a Chyd-destun Hydro Afon Galedffrwd  

 

3.2. Gwybodaeth a ddarparwyd 

Er mwyn cynnal gwerthusiad opsiynau gwerthu trydan o dyrbin arfaethedig Hydro Afon 

Galedffrwd i gwsmeriaid masnachol/diwydiannol posibl gerllaw, mae angen deall paramedrau 

allweddol i ganiatáu ystyriaeth arwyddocaol o'r posibiliadau.  

3 

1 
2 

4 

5 

https://goo.gl/maps/zvyt2atBJUt

Darparwyd y wybodaeth ganlynol gan y cleient a hefyd gan EllerGreen Hydro a Bradite, sy’n 

ddefnyddiol iawn. 

• Allbwn blynyddol amcangyfrifedig gan EGH 1,276MWh - trwy e-bost 18/09/18 

• Allbwn blynyddol amcangyfrifedig gan EGH 758MWh - trwy e-bost 26/09/18 

• Cynnig rhad gan ddau gyflenwr - gan EGH drwy e-bost 02/10/18 

• Data Bradite a gwybodaeth cysylltiadau - trwy e-bost 15/08/18 a 03/10/18 

• Data Penrhyn a gwybodaeth cysylltiadau - trwy e-bost gan GH 27/09/18 

• Defnyddwyr ynni posibl - trwy e-bost gan GH 10/10/18 

Cysylltwyd â busnesau lleol ychwanegol ond ar adeg ysgrifennu ni dderbyniwyd unrhyw ddata 

defnydd. Mae hyn yn cynnwys Aquaroots, Blizzard a hefyd Cygnet Fabrications a ddarparodd 

amcangyfrif blynyddol o ddefnydd ynni ac roeddent yn awyddus i gymryd rhan. 

 

3.3. Defnyddwyr posib 

Dengys Ffigwr # isod fap SPEN o'r rhwydwaith yn ardal y tyrbin a defnyddwyr arfaethedig. Mae’r 

llinellau gwyrdd yn geblau 33kV, mae’r llinellau coch yn geblau 11kV, ac mae’r llinellau brown 

yn 400V. Mae’r llinellau dotiog yn linellau uwchben y ddaear, a’r llinellau solet yn gebl dan y 

ddaear. 

Ffigwr 11 - Defnyddwyr posib Hydro Afon Galedffrwd 

  Defnyddiwr Amcangyfrif o'r 
defnydd 
blynyddol kWh 

Nodiadau Amcangyfrif o 
bellter gwifren 
breifat 

1 Ffatri Baent Bradite  135,770 Ffatri hirsefydlog gyda defnydd 
rheolaidd o wythnos i wythnos. 200m 

2 Gweithdai Gweithfeyedd 
Felin Fawr  

 amcangyfrif  
50,000   

Gweithgynhyrchu bach. 
Pibellau a gweithdy arall. 50m 

3 Ystad Ddiwydiannol Coed 
y Parc  

amcangyfrif  
250,000   

Mae nifer o ddefnyddwyr 
busnes unigol, rhywfaint o 
swyddfeydd, rhywfaint o 
weithgynhyrchu bach (10+)  

400m + 
dosbarthiad 

4 Is-orsaf 33 / 11kV 
Bethesda  

Amh. Cysylltiad da posibl â 
rhwydwaith DNO 300m 

5 Chwarel Penrhyn                 
3,545,695  

Sifftiau 18 awr yn ystod yr 
wythnos, 6am - 12pm 750m 

3 

1 
2 

4 

5 

3.4. Opsiynau amlinellol i’w hystyried 

O gofio lleoliad y tŷ tyrbin arfaethedig a'r agosrwydd at nifer o ddefnyddwyr busnes a'r 

rhwydwaith DNO, ystyrir 7 opsiwn sylfaenol ar gyfer cyflenwad lleol. 

A. Cysylltiad DNO yn HV, dim cyflenwad lleol (Achos Sylfaen) 

B. Cysylltiad DNO yn HV, mecanwaith cyflenwi lleol yn seiliedig ar gontract 

C. Cysylltiad DNO yn LV, mecanwaith cyflenwi lleol yn seiliedig ar gontract 

D. Gwifren breifat i amrywiol fusnesau lleol 

E. Cysylltiad DNO yn HV gyda gwifren breifat LV i Bradite 

F. Gwifren breifat LV i Bradite, cysylltiad LV a rennir i DNO 

G. Gwifren breifat HV i Chwarel Penrhyn 

 

3.4.1. Cysylltiad DNO a refeniw seiliedig ar gontract (Opsiynau A, B, C) 

Mae'r tri opsiwn arfaethedig hyn yn cysylltu â'r rhwydwaith DNO mor agos â phosib i'r gwaith 

Hydro a ddangosir yn Ffigwr 12. Yna defnyddiant ddull gweinyddol o ffurfio contract rhwng y 

cynhyrchydd a'r defnyddiwr trwy gyflenwr trydan trwyddedig ac yna defnyddir y rhwydwaith 

DNO presennol i gludo'r ynni i ddefnyddwyr. 

 

Ffigwr 12 - Opsiynau A, B a C - cysylltiad DNO wrth ymyl y tŷ tyrbin 

Opsiwn A – Achos Sylfaen – Cysylltiad DNO yn unig 

Cysylltiad DNO â PPA Cyfleustod, dyma'r llwybr safonol neu draddodiadol ar gyfer prosiectau 

adnewyddadwy. Mae cyflenwr trydan trwyddedig yn prynu'r ynni gan y Cynhyrchydd ac nid oes 

unrhyw ymrwymiad na gallu i'w werthu yn lleol. Er y gellir ystyried bod yr ynni ei hun yn cael ei 

gyflenwi'n lleol i lawr y ceblau, yn ymarferol nid oes dim budd ychwanegol, neu ond ychydig 

iawn o fudd ychwanegol i'r defnyddwyr lleol neu'r cynhyrchydd. Dyma'r Achos Sylfaen ar gyfer 

y dadansoddiad isod. 

Ffigwr 13 - Opsiwn A -  Cysylltiad DNO yn unig 

Opsiynau B&C - Cysylltiad DNO gyda mecanwaith cyflenwi lleol yn seiliedig ar gontract 

Byddai'r cynhyrchydd yn cael ei gysylltu â'r rhwydwaith DNO ar HV neu LV o dan gytundeb 

cysylltiad safonol. Mewn rhai lleoliadau, gall LV gynnig gwell gwerth i'r cynhyrchydd, fodd 

bynnag, ar ôl ymgynghori â SPManweb, mae'n bosib na fyddai cysylltiad LV yn bosibl yma. 

Defnyddir mecanwaith cyflenwi yn seiliedig ar gontract i gysylltu’r cynhyrchydd gyda defnyddwyr 

lleol. Yn gyffredinol, mae hyn angen cyflenwr trydan trwyddedig i hwyluso pryniant a gwerthiant 

yr ynni yn lleol. 

Gall hyn gymryd nifer o ffurfiau, gan gynnwys PPA Corfforaethol, PPA Synthetig neu Dariff Lleol. 

Yn y bôn, ym mhob achos, mae'r cyflenwr trwyddedig yn ymgymryd â'r gwahanol ofynion yn y 

marchnadoedd trydan a chydbwyso sy’n golygu bod y risg i'r cynhyrchydd a'r defnyddiwr yn cael 

ei leihau. Gelwir hyn yn aml yn 'PPA Synthetig' ac mae'n caniatáu i'r cynhyrchydd a'r defnyddiwr 

sicrhau'r pris trydan mewn ffordd y gall y ddau elwa ohono dros amser. 

Er nad oes cysylltiad ffisegol rhwng y partïon, heblaw'r rhwydwaith DNO, mae'r ynni yn dal mewn 

gwirionedd i gael ei ddarparu'n lleol o un i'r llall.  

 

Ffigwr 14 - Opsiynau B&C -  Cysylltiad DNO gyda mecanwaith cyflenwi lleol yn seiliedig ar gontract 

Opsiwn D – Cysylltiad DNO a gwifren breifat i fusnesau lluosog 

Mae’r cynhyrchydd  yn cael ei gysylltu â'r DNO yn unol ag Opsiwn A ond mae hefyd yn gosod 

gwifren breifat sy'n cysylltu’n uniongyrchol â tua 10 o'r defnyddwyr busnes mwyaf yn yr ardal 

gyfagos, gan arwain at tua 600m o gebl LV claddedig yn y ffordd gyhoeddus. Tybir y gellir 

cyflawni pob caniatâd priffordd heb gymhlethdod mawr a bod amodau'r ddaear yn caniatáu 

dyfnder ffosio digonol. 

Mae pob defnyddiwr yn cael ei gysylltu’n uniongyrchol â'r wifren breifat, ond mae'n cadw 

cysylltiad wrth gefn â'r rhwydwaith DNO; byddai bob un angen newid Switsh Trosglwyddo 

Awtomatig (ATS) neu debyg i newid i ac o’r rhwydwaith hydro a mesurydd unigol i fesur yr ynni 

hydro a ddefnyddir gan bob defnyddiwr. Fel arall, trwy gytundeb yr holl bartïon, gellid rhannu'r 

ynni hydro mewn cyfran sy'n gymesur â'u defnydd cyffredinol o ynni. Byddai hyn yn arbed ar 

fesuryddion a chostau gweinyddol parhaus, fodd bynnag, ni fyddai'n cymell defnyddwyr i 

ddefnyddio ynni pan fo’r hydro yn cynhyrchu. 

Mae'n debygol y bydd heriau technegol gyda'r dull gwifren breifat partïon lluosog, gyda llwythi 

lluosog yn cael ei switshio i mewn ac allan a'r effaith ar ddefnyddwyr cysylltiedig eraill. Hefyd 

byddai angen caniatâd SPManweb, a gosod diogelwch priodol ar gylchedau. 

Dangosir map amlinellol o'r llwybr cebl a'r defnyddwyr sy'n cael eu gwasanaethu yn Ffigwr #. 

Byddai'r cynhyrchydd yn contractio gyda phob un o'r partïon yn unigol, ond yn ôl pob tebyg 

byddai'n rhaid iddo gynnig yr un pris i bawb. Ceir cost weinyddol o ddarllen mesuryddion ac 

anfonebu, disgwylir iddi fod oddeutu 1-2 diwrnod bob chwarter ar gyfer prosiect o'r raddfa hon. 

Mae hefyd yn anodd mesur y gost sy'n gysylltiedig â gweithrediad a chynnal a chadw rhwydwaith 

preifat yn y ffordd, yn sicr byddai angen yswiriant. 

 

Ffigwr 15 - Opsiwn D – Llwybr ffordd gwifren breifat LV busnesau lluosog (glas solet) 

Ffigwr 16 - Opsiwn D -  Llif ynni a Chontractau 

 

Opsiynau E -  Cysylltiad DNO + gwifren breifat i Bradite 

Yn Opsiwn E, mae’r cynhyrchydd  yn cael ei gysylltu â'r DNO yn unol ag Opsiwn A ond mae hefyd 

yn gosod gwifren breifat sy'n cysylltu'n uniongyrchol â ffatri baent Bradite, gan arwain at 

oddeutu 180m o gebl LV claddedig yn y ffordd gyhoeddus. Byddai hyn hefyd angen caniatâd 

SPManweb gan ei bod yn creu cysylltiad rhwng dau bwynt ar y rhwydwaith. Ar adeg ysgrifennu, 

mae SPManweb wedi mynegi peth pryder ynglŷn â sut y byddai hyn yn cael ei gyflawni'n 

dechnegol. Mae'r opsiwn hwn hefyd yn ei gwneud yn ofynnol cael trawsnewidydd 11kV ar safle’r 

tŷ Tyrbin. 

Tybir y gellir cyflawni pob caniatâd priffordd heb gymhlethdod mawr a bod amodau’r ddaear yn 

caniatáu dyfnder ffosio digonol. Fel arall, mae llwybr o tua 270m yn bodoli trwy gaeau. Byddai 

hyn angen y llwybrau tramwy angenrheidiol, ond byddai’n osgoi’r ffordd gyhoeddus i raddau 

helaeth. 

Byddai'r cynhyrchydd wedi'i gysylltu yn uniongyrchol â'r system Bradite LV presennol a byddai 

hefyd yn debygol o gael cyflenwad ategol LV lleol o SPManweb. Byddai angen ATS yn Bradite i 

hwyluso'r newid o ynni Hydro i Brif Gyflenwad. Nid yw'n glir a all y cyflenwadau fod yn 'gymysg' 

ar yr un pryd. 

Dangosir map amlinellol o’r llwybr cebl yn Ffigwr #. 

Byddai Opsiwn E angen PPA Preifat rhwng y Cynhyrchydd a Bradite gyda phwynt mesurydd wrth 

i'r wifren breifat gwrdd â system Bradite LV. Er bod hwn yn drefniant PPA preifat cymharol syml, 

mae materion allweddol i'w trafod a'u datrys. Y cyntaf yw cyfnod y contract, gan fod yn rhaid i'r 

PPA barhau'n ddigon hir i ganiatáu i gostau gwifren breifat gael eu hadennill gan y Cynhyrchydd, 

byddai angen cytuno ar gosb terfynu cynnar i ddiogelu elw’r Cynhyrchydd. O gofio bod y 

Cynhyrchydd yn cadw llwybr cysylltiad annibynnol â'r farchnad trwy SPManweb, mae hyn yn 

dileu'r angen am Gytundeb Rhannu Grid yn Bradite. 

Ceir cost weinyddol o ddarllen mesuryddion ac anfonebu, disgwylir iddi fod oddeutu 0.5 diwrnod 

bob chwarter ar gyfer prosiect o'r raddfa hon. Mae hefyd yn anodd mesur y gost sy'n gysylltiedig 

â gweithrediad a chynnal a chadw rhwydwaith preifat yn y ffordd, yn sicr byddai angen yswiriant. 



    

 

Adroddiad Dichonoldeb Cyd Ynni  

 
24 

Awgrymwyd y gallai Bradite ymgymryd ag O&M o'r system gan gynnwys y gwaith Hydro, o 

ystyried eu sgiliau a'u hagosrwydd. 

 

 

Ffigwr 17 - Opsiynau E & F – Llwybr ffordd gwifren breifat LV Bradite (solet) a ffordd amaethyddol 
(dotiog) 

 

 

Ffigwr 18 - Opsiwn E - Llif ynni a Chontractau 

Opsiwn F – Gwifren breifat annibynnol i Bradite 

Yn Opsiwn F, mae’r cynhyrchydd  yn cael ei gysylltu â ffatri baent Bradite, gan arwain at oddeutu 

180m o gebl LV claddedig yn y ffordd gyhoeddus fel yn Opsiwn E ond heb gysylltiad DNO yn y 

tŷ tyrbin. Mae hyn yn dileu cost ail drawsnewidydd gan fod y trawsnewidydd SPManweb 

presennol yn Bradite yn gallu hwyluso'r allforio i'r rhwydwaith. Mae angen Prif Uned Cylch (Ring 

Main Unit) newydd yn Bradite a gwaith cysylltiedig. Ni fyddai angen ATS o safbwynt SPManweb, 

byddai'r cynhyrchydd yn cael ei ystyried fel ei fod yn cynhyrchu’n fewnol ar safle Bradite. 

Tybir y gellir cyflawni pob caniatâd priffordd heb gymhlethdod mawr a bod amodau’r ddaear yn 

caniatáu dyfnder ffosio digonol. Fel arall, mae llwybr o tua 270m yn bodoli trwy gaeau. Byddai 

hyn angen y llwybrau tramwy angenrheidiol, ond byddai’n osgoi’r ffordd gyhoeddus i raddau 

helaeth. 

Dangosir map amlinellol o’r llwybr cebl yn Ffigwr 17. 

Byddai Opsiwn F angen PPA Preifat rhwng y Cynhyrchydd a Bradite gyda phwynt mesurydd lle 

mae’r wifren breifat yn cwrdd â system Bradite LV. Hefyd byddai angen mesur ynni mewnforio 

gorsafoedd hydro (hunan-ddefnydd) ar y pwynt hwn. Er bod hwn yn drefniant PPA preifat 

cymharol syml, mae materion allweddol i'w trafod a'u datrys. Y cyntaf yw cyfnod y contract, gan 

fod yn rhaid i'r PPA barhau'n ddigon hir i ganiatáu i gostau gwifren breifat gael eu hadennill gan 

y Cynhyrchydd, byddai angen cytuno ar gosb terfynu cynnar i ddiogelu elw’r Cynhyrchydd. Yn 

bwysig iawn, byddai'r Cynhyrchydd yn dibynnu'n llwyr ar lwybr cysylltiad Bradite i'r farchnad 

trwy SPManweb felly byddai'n hanfodol sicrhau y byddai'r Cynhyrchydd yn gallu parhau i 

ddefnyddio'r cysylltiad pe na bai Bradite yn gweithredu, neu’n cael ei werthu, neu’n dod yn 

ansolfent. Gellid cyflawni hyn trwy'r Cytundeb Rhannu Grid a'r cytundebau eiddo cysylltiedig. Yn 

anochel mae risgiau hefyd y byddai angen eu mesur a'u lliniaru, megis y risg o dân yn y ffatri a 

sut y gallai hyn effeithio ar allu'r cynhyrchydd i allforio. 

Wedi dweud hynny, mae manteision sylweddol posibl i'r llwybr hwn a chan fod yr is-orsaf ar y 

safle sy’n perthyn i SP Manweb, mae'n debygol y bydd ateb. Fel gydag Opsiwn E, ceir cost 

weinyddol o ddarllen mesuryddion ac anfonebu, disgwylir iddi fod oddeutu 0.5 diwrnod bob 

chwarter ar gyfer prosiect o'r raddfa hon. Mae hefyd yn anodd mesur y gost sy'n gysylltiedig â 

gweithrediad a chynnal a chadw rhwydwaith preifat yn y ffordd, yn sicr byddai angen yswiriant. 

Awgrymwyd y gallai Bradite ymgymryd ag O&M o'r system gan gynnwys y gwaith Hydro, o 

ystyried eu sgiliau a'u hagosrwydd. 

Ffigwr 19 - Opsiwn F - Llif ynni a Chontractau 

 

 

Opsiwn G – Gwifren breifat annibynnol i Chwarel Penrhyn 

Yn Opsiwn G y mae'r cynhyrchydd yn cael ei gysylltu â Chwarel Penrhyn, gan arwain at gladdu 

oddeutu 800m o gebl neu ei racio ar draws tir cyhoeddus neu ar draws safle'r chwarel. Mae'r 

llwybr arfaethedig yn dilyn y llinell 11kV presennol cyn belled ag y bo modd. Golyga'r pellter y 

bydd trawsnewid i 11KV yn debygol o fod yn fwy cost-effeithiol na chylched LV ar y pellter 

hwnnw. Unwaith y bydd y llwybr ar safle'r chwarel, gallai fod yn sylweddol rhatach ac yn fwy 

diogel i lwybr y cebl fod mewn raciau uwchben yr wyneb gan ei fod wedyn yn weladwy i weithwyr 

sy'n gweithredu ar y safle. Mae hyn i'w gadarnhau. Byddai angen y cytundebau a chaniatâd 

eiddo angenrheidiol ar gyfer elfennau cyhoeddus y llwybr. 

Gan ddibynnu ar y manylion cyswllt HV presennol yn Chwarel Penrhyn, gellid bwydo'r wifren 

breifat i'r system bresennol y tu ôl i'r mesurydd ar 11kV. Byddai hyn yn golygu bod y 

Cynhyrchydd yn cael ei ystyried fel ei fod yn cynhyrchu’n fewnol o safbwynt SPManweb. 

Dangosir map amlinellol o’r llwybr cebl yn Ffigwr 20. 

Byddai Opsiwn G angen PPA Preifat rhwng y Cynhyrchydd a’r Chwarel gyda phwynt mesurydd 

lle mae’r wifren breifat yn cwrdd â system HV y Chwarel. Hefyd byddai angen mesur ynni 

mewnforio gorsafoedd hydro (hunan-ddefnydd) ar y pwynt hwn. Er bod hwn yn drefniant PPA 

preifat cymharol syml, mae materion allweddol i'w trafod a'u datrys. Y cyntaf yw cyfnod y 

contract, gan fod yn rhaid i'r PPA barhau'n ddigon hir i ganiatáu i gostau gwifren breifat gael eu 

hadennill gan y Cynhyrchydd, byddai angen cytuno ar gosb terfynu cynnar i ddiogelu elw’r 

Cynhyrchydd. Yn bwysig iawn, byddai'r Cynhyrchydd yn dibynnu'n llwyr ar lwybr cysylltiad y 

Chwarel i'r farchnad trwy SPManweb felly byddai'n hanfodol sicrhau y byddai'r Cynhyrchydd yn 

gallu parhau i ddefnyddio'r cysylltiad pe na bai’r Chwarel yn gweithredu, neu’n cael ei gwerthu, 

neu’n dod yn ansolfent. Gellid cyflawni hyn trwy'r Cytundeb Rhannu Grid a'r cytundebau eiddo 

cysylltiedig. Yn anochel mae risgiau hefyd y byddai angen eu mesur a'u lliniaru, megis y risg o 

dân yn y Chwarel a sut y gallai hyn effeithio ar allu'r cynhyrchydd i allforio. 

Wedi dweud hynny, mae manteision sylweddol posibl i'r llwybr hwn a chan fod yr is-orsaf ar y 

safle yn perthyn i SP Manweb, mae'n debygol y bydd ateb. Fel gydag Opsiynau E ac F, ceir cost 

weinyddol o ddarllen mesuryddion ac anfonebu, disgwylir iddi fod oddeutu 0.5 diwrnod bob 

chwarter ar gyfer prosiect o'r raddfa hon. Mae hefyd yn anodd mesur y gost sy'n gysylltiedig â 

gweithrediad a chynnal a chadw rhwydwaith preifat yn y ffordd, yn sicr byddai angen yswiriant. 

Awgrymwyd y gallai’r Chwarel ymgymryd ag O&M o'r system gan gynnwys y gwaith Hydro, o 

ystyried eu sgiliau a'u hagosrwydd. 

 

 

t  

Ffigwr 20 - Opsiwn G – Llwybr gwifren breifat LV Chwarel Penrhyn (llinell goch) 

Ffigwr 21 - Opsiwn F - Llif ynni a Chontractau 

 

3.5. Dadansoddiad cost-budd 

3.5.1. Methodoleg 

Ystyrir pob un o'r opsiynau posibl a nodir uchod mewn perthynas â'r Achos Sylfaen (Opsiwn A) 

lle defnyddir unrhyw newid mewn cost gyfalaf a refeniw i gyfrifo ad-daliad syml a Gwerth 

Presennol Net damcaniaethol ar gyfer pob opsiwn i ganiatáu cymhariaeth. 

Hefyd, ystyriwyd gwerthoedd costau cyfalaf mewn ymgynghoriad ag ICP a SPEN. Heb ymgymryd 

ag arolwg safle manwl, mae’n anochel fod lefel sylweddol o ffactorau anhysbys o ran amodau 

daear a gofynion cysylltiad trydanol. Fodd bynnag, bwriad y gwerthoedd cychwynnol a ddarperir 

yw darparu dull o gymharu pob un o'r Opsiynau. 

Cyfrifir budd blynyddol y prosiect posibl ar sail y budd i'r prosiect Hydro ynghyd â'r budd i'r 

defnyddwyr. Amcangyfrifiwyd proffil hanner awr o gynhyrchu a galw ar gyfer pob defnyddiwr a'r 

cynhyrchydd ac yna cyfrifiwyd cyfanswm y cyflenwad lleol. Gweler y defnyddwyr yn Adran 3.3. 

Mae'n werth nodi y bydd gwahanol ddefnyddwyr ar hyn o bryd yn talu prisiau gwahanol am ynni 

a dylai hyn fod yn destun trafod y cam nesaf i bennu pris cyflenwi lleol priodol. At ddiben yr 

astudiaeth hon, tybir mai'r pris safonol a dderbynnir ar hyn o bryd gan y cynhyrchydd fyddai 

5.8c/ kWh. Y pris safonol a delir gan ddefnyddwyr busnes yw 13c/ kWh a rhagdybir bod y pris a 

delir gan y Chwarel yn 10c/ kWh ar hyn o bryd. Yna, gosodir y tariff cyflenwi lleol ar 10c/kWh 

ar gyfer y cwsmeriaid busnes a 9c/kWh ar gyfer y chwarel. Defnyddir prisiau gollwng a 

dderbynnir gan gyflenwr trydan trwyddedig i gyfrifo gwerth yr ynni na ddefnyddir yn lleol.   

 

3.5.2. Canlyniadau 

Dengys Tabl 22 isod ganlyniadau'r astudiaeth ac mae’n anelu at ddangos rhinweddau cymharol 

pob cynllun. Amcangyfrifir y costau cyfalaf ychwanegol disgwyliedig ac yna eu cymharu â'r budd 

posibl i'r cynhyrchydd a'r defnyddwyr. 

Disgwylir i'r gost o sefydlu'r mecanwaith sy'n seiliedig ar gontractau fod yn fach iawn, a disgwylir 

i hyn gael ei amsugno gan y cyflenwr trwyddedig. Mewn cyferbyniad, unwaith y bydd materion 

peirianneg a thir yn cael eu hystyried, gall cost gwifren breifat fod yn sylweddol, hyd yn oed 

gyda'r gostyngiad posibl yn y gost o gysylltu â SPEN.  

I grynhoi, mae'n amlwg bod gan y mecanwaith cyflenwi lleol yn seiliedig ar gontract (PPA â 

Llawes) y potensial i gynnig yr adenillion gorau yn amodau'r farchnad gyfredol. Nid oes angen 

buddsoddiad cyfalaf ychwanegol, na'r risg ychwanegol o adeiladu a gweithredu gwifren breifat. 

Nid oes angen contract tymor hir unigryw gyda defnyddiwr sy'n anochel yn rhedeg y risg o 

ostyngiad mawr yn y galw am ynni gan ffactorau y tu allan i reolaeth y prosiect (megis tân). 

Fodd bynnag, yn wahanol i wifren breifat, nid yw'r mecanwaith sy'n seiliedig ar gontract yn rhoi 

diogelwch gwirioneddol i brisiau ynni hirdymor ac mae perygl na fyddai cyflenwr trwyddedig yn 

cynnig yr un trefniant mewn ychydig flynyddoedd o amser ac felly gellid lleihau'r budd. 

iv

 

Tabl 22 – Crynodeb o’r dadansoddiad cost-budd  

 

3.6. Argymhelliad a’r camau nesaf 

Er ei bod yn werth nodi ei bod yn debygol y bydd potensial y budd mwyaf posibl yn dod o 

ddatrysiad gwifren breifat, mae'r gost ychwanegol a'r risgiau sy'n gysylltiedig â'r opsiynau hyn 

yn debygol o arwain i'r casgliad mai PPA sy'n seiliedig ar gontract yw'r dull dewisol. Yn ogystal, 

ni fyddai mabwysiadu ‘PPA â Llawes’ neu debyg ar hyn o bryd yn atal datblygu gwifren breifat 

yn y dyfodol pe bai'r farchnad yn newid o blaid hyn. 

Nid yw'r amserlen sy'n gysylltiedig ag adeiladu'r system wedi'i chadarnhau eto, fodd bynnag 

disgwylir y bydd penderfyniad buddsoddi yn cael ei wneud yn gynnar yn 2019. Os oes angen 

refeniw uwch, uwchlaw a thu hwnt i'r tariff FIT disgwyliedig, er mwyn galluogi'r penderfyniad 

buddsoddi, yna gellir cytuno ar egwyddor cyflenwi lleol yn seiliedig ar gontract gyda Bradite a'r 

Chwarel (gan dybio bod hyn yn dderbyniol iddynt). Byddai hyn angen cytundeb cyflenwr ynni 

trwyddedig. Mae Bristol Energy, Good Energy ac Ecotricity wedi darparu prisiau dangosol fel 

rhan o'r astudiaeth hon. 

Option Notes

Capex 

variation from 

base case

Possible 

annual project 

benefit

Possible 

annual  

benefit to 

consumer(s)

Simple max 

payback of 

local scheme 

(years)

Max 10 

year NPV 

@8%

A
DNO connection at HV, no local 

supply (Base Case)
NB no wiring or transformer included £0 £0 £0 £0 £0

B
DNO connection at HV, contract 

based local supply
As above £0 £8,646 £5,527 < 1.0 88,060£ 

C
DNO connection at LV, contract 

based local supply

DNO does not consider technically 

viable
N/A N/A N/A N/A N/A

D

DNO connection at HV with LV 

private wire to multiple 

businesses

LV cabling (600m) providing 

alternate/dual supply to 10 

businesses, DNO does not consider 

technically viable

110,000£        5,715£             4,082£             11.2                 66,343-£ 

E
DNO connection at HV with LV 

private wire to Bradite

As (A) with additional LV connection 

to Bradite 180m DNO does not 

consider technically viable

31,500£          2,587£             1,848£             7.1                   13,096-£ 

F
LV Private wire to Bradite, shared 

LV connection to DNO

Replaces connection cost at turbine 

house with connection to SPEN at 

Bradite via LV private wire,  new RMU 

required. No transformer cost.

20,000£          2,587£             1,848£             4.5                   2,448-£   

G HV Private wire to Penryhn quarry

Replaces connection cost at turbine 

house with connection to SPEN at 

Quarry via HV private wire, new RMU 

required. 

70,200£          13,582£          4,244£             3.9                   19,388£ 

Y cam nesaf mwyaf hanfodol yw cytuno ar y pris cyflenwi lleol gyda Bradite a'r Chwarel. Byddai 

hyn yn galluogi diweddaru model ariannol y cynllun hydro i gynnwys unrhyw refeniw gwell sydd 

ar gael. Ar ôl cytuno hyn mewn egwyddor, gellir cysylltu â'r cyflenwyr trwyddedig am delerau'r 

PPA, gan gynnwys yr elfen gyflenwi leol fel ‘PPA â Llawes’. 

4. Model Cyflenwad Lleol i Gwsmeriaid Masnachol, 

Bethesda (Eitem 3) 

Ar hyn o bryd, mae gan ardal Bethesda Glwb Ynni Lleol llwyddiannus, yn seiliedig ar y model a 

grëwyd gan y sefydliad Ynni Lleol. Mae hyn yn caniatáu i eiddo domestig yn yr ardal ycysylltiad 

grid brynu eu hynni o ffynhonnell cynhyrchu leol - yn yr achos hwn, o dyrbinau hydro 2 x 100 

kW sydd wedi'u lleoli yn yr ardal. Ar gyfer y cynllun hwnnw, mae'r gwaith gweinyddol a'r biliau 

yn cael eu gwneud gan Co-operative Energy, ond nid yw'n gallu cynnwys cwsmeriaid busnes yn 

y cynllun ar hyn o bryd. 

Ymddengys mai’r prif reswm dros hyn yw nad yw Cooperative Energy yn cyflenwi i gwsmeriaid 

masnachol/diwydiannol. Mae nifer o fentrau micro, bach a chanolig o fewn yr ardal a allai elwa 

o gyflenwad o drydan glân, felly mae dull arall yn cael ei archwilio. 

Asesa'r gwaith yn y prosiect hwn hyfywedd creu model cyflenwi diwydiannol lleol yn ardal 

Bethesda er mwyn galluogi'r allbwn lleol o 2 x 100kW o dyrbinau hydro. Cynhwysa nodi cyfleoedd 

partneriaeth gyda chyflenwyr trydan y gallai fod eu hangen i sefydlu cynllun o'r fath.  

4.1. Model Ynni Lleol 

Fel cyflwyniad, mae'r Model Ynni Lleol yn defnyddio sefydliad di-elw o'r enw Clwb Ynni Lleol 

(ELC) a ffurfiwyd gydag aelwydydd a chynhyrchwyr adnewyddadwy graddfa fach fel aelodau.    

Mae gan aelwydydd fesuryddion ynni smart i ddangos pryd a faint o ynni y maent yn ei 

ddefnyddio. 

Mae aelodau (aelwydydd a chynhyrchwyr) yn cytuno ar bris ("tariff cyfatebol") a delir i'r 

cynhyrchydd pan fyddant yn paru eu defnydd trydan â’r amser pan fo trydan yn cael ei 

gynhyrchu'n lleol, er enghraifft, troi eu peiriant golchi ymlaen pan fyddant yn gwybod bod y 

cynllun Hydro lleol yn gweithio i’w uchafswm capasiti. 

Mae'r clwb yn dewis cyflenwr ynni partner (fel Cooperative Energy) sy'n gwerthu’r ynni 

ychwanegol sydd ei angen arnynt pan nad oes digon o drydan lleol yn cael ei gynhyrchu. Mae'r 

cyflenwr yn anfon pob bil i bob aelwyd am eu cyfanswm ynni. 

Hanfodion y tariff defnyddwyr yw ei fod yn seiliedig ar dariff Amser Defnydd sy'n amrywio yn ôl 

amser y dydd. Bwriad hyn yw annog defnydd o ynni pan fo'r cyflenwad yn ddigonol. Yna, yn 

ychwanegol, mae’r 'tariff hydro’ yn dod yn weithredol pan fo digon o ynni hydro. 

Gweler y prisiau dangosol isod: 

• Pris y bore 12c 6-11am 
• Pris canol dydd 10c, 11am-4pm  
• Pris nos 14c, 4pm-8pm 
• Pris dros nos 7.25c 8pm-6am 

Daw’r tariff hydro o 7c yn weithredol pan fo’r hydro'n rhedeg - mae'n rhatach, ac yna mae'r 

cynllun hydro yn cael yr holl arian hwnnw (h.y. ni d yw’n mynd i’r Coop). 

Os nad oes digon o hydro yn cael ei gynhyrchu, yna caiff ynni ei rannu rhwng aelwydydd. Efallai 

y bydd rhai aelwydydd yn defnyddio hydro yn unig, bydd rhai sy'n defnyddio mwy  yn cael tariff 

cymysg ar yr adeg honno. 

Y tâl sefydlog ar hyn o bryd yw 17.8c/ dydd neu £65/ blwyddyn. Mae'n debyg y bydd hyn yn 

cael ei ddiwygio. Yn ogystal, ni chodir tâl ar ddefnyddwyr am y mesurydd smart. 

Mae'r prosiect yn defnyddio rhyngwyneb gwefan (https://cydynni.org.uk/bethesda?lang=cy) 

sy'n darparu rhagolygon o pryd fydd ynni hydro lleol ar gael. Mae hefyd yn cynghori ar yr hyn y 

https://cydynni.org.uk/bethesda?lang=cy

dylai'r defnyddiwr ei wneud, h.y. aros am ychydig oriau hyd nes y bydd mwy o ynni ar gael, neu 

ddefnyddio offer ynni trwm ar unwaith. 

 

Ffigwr 23 – Rhyngwyneb defnyddwyr ynni lleol 

 

Sicrhaodd yr arbrawf grant o £90k gan Lywodraeth Cymru ac roedd yn cynnwys y partneriaid 

canlynol: 

• Cyd Ogwen, 

• Ymddiriedolaeth Genedlaethol,  

•         Cymdeithas Ymddiriedolaeth Datblygu Cymru,  

•         Ynni Cymunedol Cymru (CEW),  

• Scottish Power Energy Networks (SPEN), 

• Co-operative Energy.  

Mae'r arbrawf wedi sicrhau cymeradwyaeth gan Ofgem ac Elexon. 

 

4.2. Dewisiadau gwahanol i’r Clwb Ynni 

Mae'r farchnad ynni yn newid yn gyson ac mae arloesi cyflym yn digwydd ym mhob maes o'r 

sector, gan gynnwys cyflenwad ynni lleol. Yn benodol oherwydd lleihau a chael gwared ar 

gymorthdaliadau sydd ar gael ar gyfer prosiectau ynni adnewyddadwy, mae systemau newydd 

yn cael eu datblygu gyda'r bwriad o gynyddu gwerth ynni ar gyfer cynhyrchwyr adnewyddadwy 

lleol. 

‘PPA â Llawes’ / PPAs Corfforaethol 

Mae ‘PPA â Llawes’ neu PPA corfforaethol yn amrywiad o Gytundeb Prynu Ynni (PPA) safonol 

rhwng cyflenwr trwyddedig a chynhyrchydd ac mae'n cysylltu cynhyrchu gyda chwsmeriaid 

penodol, megis cysylltu hydro i ddefnyddwyr ynni lleol. Yn nodweddiadol, tuedda hyn i gael ei 

ddefnyddio ar gyfer defnyddwyr ynni mwy, gan fod angen cytundeb rhwng y cynhyrchydd a'r 

cyflenwr ar bris, fodd bynnag, mae'n cael ei ddefnyddio fwyfwy ar gyfer prosiectau ynni 

cymunedol mwy amrywiol. 

  

Caniata'r trefniant i'r cwsmer brynu ynni'n uniongyrchol o'r cyfleuster cynhyrchu trwy gyflenwr 

trwyddedig, sy'n rheoli'r risg anghydbwysedd ac yn cynnwys allforio cyflenwi a gollwng yn ôl. 

  

Mae hwn yn ddull sefydledig ac mae'n darparu sicrwydd i ddefnyddwyr mawr ar brisiau a buddion 

ac mae’n ychwanegu at incwm i gynhyrchwyr ynni adnewyddadwy. Mae llawer o enghreifftiau o 

astudiaethau achos ‘â Llawes’ yn bodoli rhwng defnyddwyr ynni mawr a chynhyrchwyr 

adnewyddadwy, yn aml fel rhan o gynlluniau Cyfrifoldeb Cymdeithasol Corfforaethol. Er 

enghraifft, mae Google wedi ymrwymo i ‘PPA â Llawes’ tymor hir gyda chynhyrchwyr 

adnewyddadwy trwy gyfleustodau sy'n darparu ynni cytbwys wrth gefn. 

  

Un o agweddau allweddol y trefniant hwn yw natur hirdymor y PPAs - hyn yn rhannol sy'n 

caniatáu'r prisiau manteisiol. Mae hyn yn debygol o fod yn anoddach i’w drefnu gyda llu o 

gwsmeriaid busnes llai, fel y disgwylir ym mhrosiect Bethesda, a'r costau gweinyddol sy’n 

gymesur uwch, ac felly yn erydu'r buddion prisio. 

 

Tariff Lleol 

Mewn system tariff leol, mae cyflenwr trwyddedig yn creu ac yn gweinyddu ei systemau ei hun 

i ganiatáu 'paru' cynhyrchu gyda galw lleol. Gellir cyfyngu'r tariff hwn yn ddaearyddol i 

ddefnyddwyr mewn lleoliad penodol, ond mae'n rhaid cymryd gofal i gydymffurfio â rheolau 

Ofgem ar dariffau, a hysbysebu'r rhain. 

Mae Good Energy wedi caffael nifer o safleoedd cynhyrchu ac wedi gweithredu prosiectau tariff 

lleol yn Ne Lloegr. Fel rhan o ffocws budd cymunedol y cwmni, cynigir y tariffau i ddefnyddwyr 

o fewn 2 a 4km o’r safleoedd cynhyrchu. Derbyniodd cwsmeriaid cymwys ostyngiad o hyd at 

20% ar eu tariffau blaenorol drwy'r cynllun.  

 

Label Gwyn 

Yn y bôn, mae trefniant Label Gwyn yn un lle mae darparwr label gwyn, sy'n sefydliad nad yw'n 

meddu ar drwydded gyflenwi, yn bartner â chyflenwr trwyddedig i gynnig trydan trwy ddefnyddio 

brand ar wahân, yn benodol i'r darparwr label gwyn. Fodd bynnag, mae labelu gwyn yn cynnig 

sbectrwm eang o gyfleoedd y gellir eu defnyddio i gynnig cyfle i fudiadau cyflenwi lleol gael 

mesur o reolaeth ar dariffau lleol, heb lawer o'r baich risg a chyfreithiol sy'n gysylltiedig â dod 

yn gyflenwr llawn.  

Yn gyffredinol, mae’r refeniw posibl i'r darparwr label gwyn yn cynyddu gyda'r cyfrifoldeb, risg 

a nifer y cwsmeriaid y gall y darparwr label gwyn ddod i'r bartneriaeth.  

Mae'r cyflenwr trwyddedig yn darparu swyddogaethau'r swyddfa gefn ac yn bodloni'r rhan fwyaf 

o'r gofynion a chodau'r diwydiant. Gall y parti label gwyn ymdrin â rhai, neu lawer, o'r 

gweithgareddau sy'n wynebu'r cwsmer ac adeiladu’r sylfaen gwsmeriaid. Gall y sefydliad label 

gwyn drafod ei dariff ei hun, mewn cytundeb â Chyflenwr Trydydd Parti Trwyddedig (TPLS), i 

gwrdd â'i amcanion ei hun. Mae'n werth nodi, fodd bynnag, fod tariffau labeli gwyn yn rhwym i 

dariffau'r TPLS, lle mae'n rhaid i'r ddau bartner hysbysebu'r tariff rhataf a gynigir. Gall hyn 

gyfyngu ar annibyniaeth y darparwr label gwyn a lleihau’r budd economaidd neu gymdeithasol 

yn lleol. 

Ar un eithaf, gall label gwyn fod yn ddull syml o gyflenwr trwyddedig yn cyrraedd mwy o 

gwsmeriaid trwy ddefnyddio brand sefydledig. Mae 'Sainsburys Energy' yn labelu gwyn Nwy 

Prydain yn enghraifft dda, lle mae Sainsbury's yn gwerthu trydan Nwy Prydain i'w sylfaen 

gwsmeriaid ei hun. 

Mae'r cyflenwr trwyddedig yn talu ffi i’r labelwr gwyn am bob cwsmer sy'n newid i'r tariff sydd 

newydd ei gynnig. Gallai'r rhesymeg dros wneud hyn fod y labelwr gwyn wedi nodi cyfle yn y 

farchnad, ac eisiau cynnig hyn yn eu hardal. Fel arall, efallai y bydd y labelwr gwyn eisiau cefnogi 

tariffau gwyrdd, a allai fod o fudd ariannol i'w sylfaen gwsmeriaid. Fodd bynnag, mae'n werth 

nodi bod yn rhaid i gyflenwyr trwyddedig nawr roi gwybod i'w cwsmeriaid eu hunain os yw’r 

labelwr gwyn y maent yn bartner ag ef yn cynnig tariff rhatach, a allai gyfyngu ar y gostyngiad 

mewn tariff y mae'r cyflenwr trwyddedig yn barod i'w hwyluso. 

Gellir creu partneriaeth label gwyn arall, fwy integredig, lle mae'r labelwr gwyn yn cymryd rhai 

o'r tasgau gwasanaeth cwsmeriaid yn fewnol oddi ar y cyflenwr trwyddedig. Gall y tasgau hyn 

gynnwys y rhai y gellir eu perfformio o ganolfan wasanaeth ac yn y gymuned, megis gwerthu, 

cymorth cwsmeriaid, marchnata, bilio, casglu dyledion a mesuryddion. Mae'n debygol y bydd y 

cyflenwr trwyddedig yn gofyn am ffi weinyddol am eu rôl yn y bartneriaeth, er y bydd hyn yn 

lleihau os yw’r labelwr gwyn yn cymryd mwy o'r swyddogaethau. Yn y senario hon, y mwyaf o 

swyddogaethau a gymerir gan y labelwr gwyn, y mwyaf o werth y gallai ei ddisgwyl o’r trefniant. 

Mae rhai cyflenwyr ynni trwyddedig yn cynnig llwybr 'label gwyn mewn blwch', gan alluogi 

partneriaethau i Awdurdodau Lleol, cymdeithasau tai a grwpiau cymunedol sefydlu'n gyflym ac 

yn effeithlon i fod yn gyflenwyr label gwyn. Er enghraifft, mae gan OVO Energy broses 5 cam ar 

gyfer dod yn bartner label gwyn1:  

 (1) Sefydlu'r endid a darparu gwybodaeth ar opsiynau datblygu posib;  

 (2) Modelu cyllid y prosiect ac adnabod y cwsmeriaid targed;  

(3) Dylunio cynnig tariff, gan gynnwys prisio, o ble i brynu ynni, a rheoli masnachu ynni;  

(4) Dylunio marchnata, er mwyn cofrestru cwsmeriaid;  

(5) Cymorth wrth redeg y cwmni, gan ddarparu diweddariadau perfformiad rheolaidd a 

chyfraniad i'r gweithrediad.  

 Mae manteision ac anfanteision y model label gwyn yn cynnwys:  

Manteision Anfanteision 

• Y gallu i strwythuro tariffau i fodloni 

amcanion lleol. 

• Wrth greu tariffau, mae'r label gwyn 

yn cael ei gyfyngu ar un ochr gan 

reoliadau tariff Adolygiad y Farchnad 

Manwerthu (RMR) ac ar y llaw arall gan 

y cyflenwr trwyddedig sy'n gosod y Pris 

Prynu Ynni a'r pris manwerthu.  

• Llai o gost i'r parti label gwyn trwy 

leihau beichiau rheoleiddiol, sy'n cael 

eu trin gan y cyflenwr trwyddedig. 

• Fe'i beirniadwyd am ddarparu 

marchnata am ddim i gyflenwyr 

trwyddedig. 

• Y gallu i gyfuno ag opsiynau 'â 

llawes’.  

 

                                           

 

1 https://www.ovoenergy.com/binaries/content/assets/documents/pdfs/ovo-communities-brochure.pdf 

https://www.ovoenergy.com/binaries/content/assets/documents/pdfs/ovo-communities-brochure.pdf

Piclo – Selectricity 

Llwyfan ar-lein yw Piclo sy'n paru ynni cyfoedion-i-gyfoedion ar gyfer busnesau a chynhyrchwyr. 

Mae'n dangos pa gynhyrchwyr adnewyddadwy y gall defnyddwyr baru â nhw a pha mor lleol 

ydynt. Mae hefyd yn galluogi cyflenwyr i deilwra eu cymysgedd ynni trwy ddewis pa gynhyrchwyr 

y maent am brynu ganddynt. 

Mae busnesau a chynhyrchwyr yn llofnodi cytundebau gyda'r manwerthwr trydan sy'n cyflenwi 

gwasanaeth Piclo. Yna mae'r manwerthwr yn anfon data mesuryddion i Piclo, sy’n paru’r ynni. 

Mae cyfrif Piclo y defnyddwyr yn dangos y data ynni wedi’i baru, ac yn caniatáu i'r busnes addasu 

ei gymysgedd ynni. Parha'r busnes i gael biliau ac anfonebau gan yr manwerthwr trydan fel 

arfer. 

Ni fwriedir i Piclo gynnig arbedion i'r defnyddiwr na refeniw uwch i’r cynhyrchydd. Ymddengys ei 

fod wedi’i sefydlu yn bennaf i hwyluso’r elfen cyfrifoldeb corfforaethol i gaffael ynni busnes. 

Cafodd y system ei beirniadu gan gynhyrchwyr adnewyddadwy gan nad yw'n cynnig sicrwydd i 

ddefnyddwyr, oherwydd gall defnyddwyr ddewis newid cyflenwr ar unrhyw adeg. Mae hefyd yn 

gweithredu fel arwerthiant ar gyfer cynhyrchwyr, gan wthio prisiau i lawr, felly efallai na 

ddisgwylir iddo fod yn rym ar gyfer gwella refeniw i brosiectau ynni cymunedol. 

 

 

4.3. Cynhyrchwyr Ynni Posib 

 

 

Tabl 24 - Cynhyrchwyr Ynni Posib i’r prosiect Ynni Cymunedol Busnes 

  



    

 

Adroddiad Dichonoldeb Cyd Ynni  

 
36 

4.4. Defnyddwyr Busnes Posib 

 

 

Tabl 25 – Defnyddwyr posib i’r prosiect Ynni Cymunedol Busnes 

Bethesda Business Supply Energy user type
Estimated 

annual use kWh
Location

Properties in the care of Ogwen Partnership on High Street - these are 

likely to be part of the ECCO project that will install solar panels on 

the roof.

Ogwen Partnership Office Small office 5,500                  LL57 3AE

Egin Ogwen Office Small office 5,500                  LL57 3AE

The Annie's Orphans Charity Shop plus two studios above. Small shop 5,500                  LL571YA

Siop Antiques O Law to Law Small shop 5,500                   LL57 3AN

Store 57 High Street Small shop 5,500                   LL57 3AN

Cwrw Ogwen - micro farmhouse * High Use

Residential + Small 

Manufacturing 50,000                LL57 3AY

Abstinence - elderly center Community centre 7,500                  LL57 3AR

Businesses and Other Institutions on the High Street which would be 

open to use:

Shop Ogwen - craft shop Small shop 5,500                  LL57 3AN

Coed y Brenin Cafe Café 10,000                LL57 3AJ

Pottery Bethesda Crochendy * High Use Small manufacturing 50,000                LL57 3AN

Neuadd Ogwen * High Use (also likely to be part of ECCO)

Community centre / 

Venue 7,500                  LL57 3AN

Hardware Shop Small shop 5,500                  LL57 3AR

Barbwr Ogwen Small shop 5,500                  LL57 3AR

Star Café Café 10,000                LL57 3AY

Caffi Fitzpatricks Café 10,000                LL57 3AY

Dairy Cosyn Cymru - * High Use Small manufacturing 50,000                TBC

CL Jones Merchants Small shop 5,500                  LL57 3BX

Pub and Bunkhouse The Fic Pub and hotel 12,000                LL56 4PJ

Eglwys Glanogwen Community centre 7,500                  LL57 3BG

Not on the high street -

ZipWorld / Quarry  - * High Use Large manufacturing TBC LL57 4YG

Ogwen Bank Caravan Park - * High Use Large residential 137,500              LL57 3LQ

Community buildings are not on the high street but are part of the 

ECCO project

Bunkhouse Cabin Sleeping Gerlan Hotel 12,000                LL57 3TG

Bethesda Cricket Club Community centre 7,500                  LL57 3DT

Mynydd Llandygai Community Center Community centre 7,500                  LL57 4LQ

TOTAL 428,500             kWh pa

Ffigwr 26 - Lleoliad defnyddwyr posib yng nghanol Bethesda 

 

4.5. Map teithio i brosiect Ynni Cymunedol Busnes 

 

4.5.1. Bristol Energy 

Mae Bristol Energy wedi gwneud rhai ymchwiliadau cychwynnol ar gyfer y prosiect hwn o ran yr 

hyn y byddai ei angen a pha mor hir y byddai'n ei gymryd i sicrhau bod system ynni leol ar 

waith.   

Maent wedi cadarnhau eu bod eisoes yn ystyried cysyniadau a phrosiectau tebyg mewn mannau 

eraill, fodd bynnag, mae cryn dipyn o waith yn weddill i'w dwyn i ffrwyth. 

Ar lefel uchel, maent yn amcangyfrif y byddai angen tua £50k mewn costau datblygu ac yn 

cymryd 6-9 mis i'w gweithredu.   

Y rhwystrau mwyaf ar gyfer model cynaliadwy/model a ailadroddir yw'r costau mesuryddion a 

rheoli. Y cam nesaf fyddai dyrannu peth amser yn fewnol i ystyried hyn yn fanwl. 

 

4.5.2. Ecotricity 

Mae Ecotricity yn gwmni ynni yn Stroud, Swydd Gaerloyw, Lloegr sy'n arbenigo mewn gwerthu 

ynni gwyrdd i ddefnyddwyr, y mae'n ei gynhyrchu yn bennaf o'i bortffolio ynni gwynt 90MW. 

Cafodd ei adeiladu ar yr egwyddor o ailfuddsoddi ei elw’n sylweddol mewn adeiladu mwy o'i 

gynhyrchu ynni gwyrdd ei hun. 

Gyda hanes hir o arloesi, Ecotricity oedd un o'r cwmnïau cyntaf i gyflenwi trydan gwyrdd yn y 

DU. Ei genhadaeth oedd, ac sy’n parhau i fod, yw newid y ffordd mae trydan yn cael ei wneud 

a'i ddefnyddio ym Mhrydain. Mae Ecotricity yn rheolaidd yn creu partneriaethau gyda sefydliadau 

cymunedol lle mae blaenoriaethau wedi'u halinio, gan gynnwys Cyfeillion y Ddaear a'r RSPB. Un 

o fetrigau unigryw Ecotricity yw cost garbon y cwsmer o'u gweithrediad cyfan. Mae hyn yn golygu 

eu bod yn gwybod allyriadau carbon popeth sy'n mynd i mewn i gyflenwi eu hynni i'w cwsmeriaid, 

o gynllunio, adeiladu a rhedeg cynhyrchu ynni i weithredu llawn eu swyddfeydd. 

Fel cyflenwr trydan sydd wedi'i drwyddedu i gyflenwi i gwsmeriaid busnes, gall Ecotricity hwyluso 

a gweinyddu creu tariff ynni lleol. Bydd Defnyddwyr a Chynhyrchwyr yn cael eu contractio i 

Ecotricity, i brynu a gwerthu trydan yn y drefn honno. 

Mae Juno ac Ecotricity wedi datblygu cynnig prosiect i ddatblygu prosiect Cyflenwad Ynni i 

Fusnesau Cymunedol y gellid ei ddatblygu dros gyfnod o ychydig fisoedd, sy'n cynnwys yr 

elfennau canlynol: 

Sefydlu a chyflenwi prosiect 

Nodi partner cyflenwi trwyddedig 

Sefydlu endid cymunedol addas (CBS neu debyg) 

Cais am grant 

Diffiniad o gyfrifoldebau 

Cytundeb partneriaeth 

Rheoli prosiectau 

Adroddiad cychwynnol ar sefydlu prosiect  

Monitro a gwerthuso 

Adroddiad terfynol ar berfformiad y prosiect 

Ymgysylltu â'r gymuned 

Ymgynghori a sicrhau cwsmeriaid 

Datblygu rhyngwyneb gwe 

Ffynonellau data a dehongli 

Penderfynu ar dariffau 

Dadansoddiad o'r cyflenwad a'r galw 

Tariff amser o'r dydd 

Tariff y cynhyrchydd 

Gweithredu systemau mewnol LES 

Fflagio ac ynysu is-grŵp cwsmeriaid 

Mesuryddion a chyfrifo tariff amser o'r dydd/ lleol 

Cydymffurfiaeth Ofgem 

Data amser reeal i'r rhyngwyneb gwe 

Gweithredu 

Contractio cynhyrchydd 

Contractio cwsmer 

Gosod mesurydd smart 

Gweithrediad y prosiect 

 

Cyfanswm y gyllideb ddisgwyliedig yw tua £27,000. 

4.6. Casgliadau a’r camau nesaf 

Er gwaethaf nifer o rwystrau technegol, mae datblygiadau diweddar yn nodi nad oes rheswm 

pam na ellir cyflwyno model cyflenwad lleol i gwsmeriaid busnes. Mae'n ofynnol i gyflenwr ynni 

trwyddedig (LES) sydd â thrwydded i werthu i gwsmeriaid busnes hwyluso hyn. 

Er bod nifer o systemau a phrosesau mewnol sydd eu hangen o fewn y LES, mae nifer gynyddol 

o gwmnïau sydd â chymhelliant moesegol a fyddai â diddordeb mewn ymgymryd â'r rôl hon. 

Nid oes gan Juno amcan mewn unrhyw ffordd sy'n cystadlu â'r prosiect Ynni Lleol presennol sydd 

wedi cael llawer o lwyddiant, ond ymddengys fod digon o farchnad ar gyfer i ddau brosiect gyd-

fodoli ac nad yw Ynni Lleol yn gallu gweithredu gyda Coop Energy i gwsmeriaid busnes. Felly, 

cynigir prosiect mewn partneriaeth ag Ecotricity i gyflawni'r amcan hwn. 

Y cam cyntaf yw ceisio cyllid ar gyfer y cyfnod datblygu. Ar adeg ysgrifennu mae mynegiant o 

ddiddordeb wedi'i gyflwyno. 

Atodiad 1 

Afon Goch / YHA Llanberis 

Penawdau Telerau i Gytundeb Prynu Ynni (PPA) 

V1 – 24/09/18 

 

1. Cyd-destun 

 

Mae Padarn Peris, perchennog cynllun hydro Afon Goch, yn dymuno gosod cyflenwad gwifren 

breifat i YHA Llanberis i hwyluso arbedion sicrwydd prisiau ynni i YHA a refeniw gwell i Padarn 

Peris. 

Cynigir bod YHA Llanberis yn trosglwyddo ei gysylltiad trydan o'r rhwydwaith SPEN i'r cylched 

LV yn y Ciwbicl Mesuryddion sy'n eiddo i Padarn Peris yng nghefn yr eiddo. 

Felly, byddai'r holl gyflenwad trydan YHA yn cael ei ddarparu trwy Badarn Peris. 

Mae angen Cytundeb Prynu Ynni (PPA) i reoli cyflenwad trydan i YHA (y Cwsmer) gan Padarn 

Peris (y Cynhyrchydd). 

Cynigir y trefniant hwn fel a ganlyn: 

  

 

A fyddai’n arwain at y llif ynni canlynol: 

2. Telerau allweddol 

 

1.1 Pris 

1.1.1 Bydd trydan a gyflenwir o'r cynhyrchu Hydro (Cyflenwad Hydro) yn cael ei gyflenwi yn y 

Gyfradd Farchnad llai 20%. 

Y Gyfradd Farchnad i'w phennu trwy ddefnyddio data cyfartalog DECC (cyfartaledd am y 12 mis 

diwethaf gan ddefnyddio prisiau trydan yn y sector annomestig), sydd ar ddyddiad y cytundeb 

hwn ar gael yn y ddolen ganlynol: 

https://www.gov.uk/government/collections/energy-price-statistics 

1.1.2 Bydd trydan a gyflenwir o'r rhwydwaith SPEN (Cyflenwad Ychwanegol) yn cael ei gyflenwi 

i'r Cwsmer ar y gost i'r Cynhyrchydd fel y'i telir i gyflenwr trydydd parti trwyddedig mewn c/kWh.  

1.1.3 Ffioedd Sefydlog - Bydd y Cwsmer yn talu tâl sefydlog i'r Cynhyrchydd yn seiliedig ar y 

gost o weinyddu'r cyflenwad gan y Cynhyrchydd er budd yr Cwsmer. Disgwylir iddo fod yn 

hanner diwrnod fesul cyfnod bilio (chwarterol), tua £200 y flwyddyn. Bydd y Cynhyrchydd yn 

gyfrifol am y tâl Sefydlog a delir gan y Cynhyrchydd i'r cyflenwr trydydd parti trwyddedig. 

1.1.4 TAW - bydd y Cynhyrchydd yn talu biliau TAW a chodir tâl TAW ar y gyfradd safonol oni 

bai bod yr Cwsmer yn gymwys i gael rhyddhad ac yn rhoi tystiolaeth i'r Cynhyrchydd eu bod yn 

elusen a datganiad ysgrifenedig neu 'dystysgrif' yn cadarnhau eu bod yn yn gymwys ar gyfer y 

rhyddhad i foddhad CThEM, ac os felly bydd y gyfradd briodol yn berthnasol ac yn cael ei chodi. 

 

1.2 Tymor a Therfynu 

1.2.1 Tymor y cytundeb hwn yw o leiaf [5] o flynyddoedd ac yna fe'i adnewyddir yn awtomatig 

bob blwyddyn. 

1.2.2 Gellir terfynu'r cytundeb yn syth yn yr amgylchiadau canlynol: 

 

• ansolfedd y naill barti neu'r llall 

• toriad perthnasol yn y cytundeb na ellir ei gywiro o fewn 28 diwrnod 

https://www.gov.uk/government/collections/energy-price-statistics

1.2.3 Gellir terfynu'r cytundeb o fewn 30 diwrnod o hysbysiad ysgrifenedig: 

• ar ddiwedd yr isafswm tymor 

• os na wnaed taliadau am ddau gyfnod yn olynol  

 

1.2.4 Os yw’r Cwsmer yn dymuno terfynu'r cytundeb cyn i'r isafswm tymor ddod i ben, bydd 

rhaid i'r Cwsmer dalu taliad ymadael sy'n hafal i werth y refeniw a gollir gan y Cynhyrchydd am 

weddill yr isafswm tymor o ganlyniad i'r terfyniad cynnar.  

 

1.2.5 Ar derfyn y cytundeb ar ôl i'r isafswm tymor ddod i ben, bydd y Cynhyrchydd yn ad-dalu 

50% o'r gost o ailgysylltu â'r rhwydwaith DNO. Bydd y ddau barti yn gweithredu i leihau'r gost 

hon. 

 

 

1.3 Pwynt cysylltiad/perchenogaeth 

 

1.3.1 Bydd y Cynhyrchydd yn ariannu, gosod, perchenogi a chynnal a chadw’r cysylltiad gwifren 

breifat â'r pwynt mesurydd Cwsmer. Y pwynt cyswllt a throsglwyddo perchenogaeth yw'r un 

pwynt sydd ar hyn o bryd yn newid perchnogaeth i'r rhwydwaith SPEN sef [mae’r cebl mesurydd 

yn gorffen ar ochr y defnyddiwr]. 

 

1.4 Mesuryddion a phennu’r swm a gyflenwir 

1.4.1 Bydd y mesur Cwsmer yn cael ei wneud trwy ddefnyddio'r mesurydd a osodwyd yn yr 

eiddo [mesurydd Cwsmer]. Bydd hyn yn cael ei ddefnyddio i ddarparu’r cyfanswm cyfaint a 

gyflenwyd (Cyflenwad Cwsmer) 

1.4.2 Mae'r Cyflenwad Cwsmer yn cynnwys cyflenwad o'r hydro (Cyflenwad Hydro) a'r 

cyflenwad ategol o'r rhwydwaith (cyflenwad ychwanegol) 

1.4.3 Fel bod Cyflenwad Cwsmer = Cyflenwad Hydro + Cyflenwad Ychwanegol 

1.4.4 Bydd cyfanswm y cynhyrchu Hydro yn cael ei fesur gan ddefnyddio’r mesurydd presennol 

yn y tŷ tyrbin [Cyfanswm Mesurydd Cynhyrchu]] 

1.4.5 Bydd y Cyfanswm Mewnforio o'r rhwydwaith SPEN yn cael ei fesur gan ddefnyddio'r 

mesurydd presennol yn y Mesurydd Ciwbicl (Mesurydd Mewnforio/ Allforio) 

1.4.6 Gan nad yw'r gwaith Hydro ar hyn o bryd yn mesur yr hyn a fewnforir yn y tŷ tyrbin, ac 

y disgwylir iddo fod yn fach iawn, bydd yr hunan ddefnydd o’r Hydro yn cael ei gyfrifo trwy 

ddefnyddio'r mewnforio chwarterol cyfartalog am y 12 mis cyn gosod y wifren breifat (defnydd 

Hydro) 

1.4.7 Cyfrifir y Cyflenwad Ychwanegol trwy ddefnyddio'r hafaliad canlynol bob chwarter: 

1.4.8 Cyflenwad Ychwanegol = Cyfanswm Mewnforio - Defnydd Hydro 

1.4.9 Cyflenwad Hydro = Cyflenwad Cwsmer - Cyflenwad Ychwanegol 

1.4.10 Bydd y mesurydd yn cael ei fesur yn fisol gan y Cwsmer a'i ddarllen ar y cyd gan y 

Cwsmer a#r Cynhyrchydd bob chwarter (gyda chynrychiolydd yn bresennol). 

 

1.5 Ymrwymiadau’r Cynhyrchydd 

Bydd y Cynhyrchydd yn sicrhau bod y system drydan yn caniatáu i'r gwaith hydro gael ei gynnal 

a'i weithredu o dan yr holl amgylchiadau arferol heb amharu ar y cyflenwad trydan i'r Cwsmer.

  

3. Telerau ychwanegol 

1.5.1 Cyfrinachedd - Mae'r partïon yn cytuno i gadw manylion masnachol y cytundeb hwn yn 

gyfrinachol 

1.5.2 Dim gwarant o gyflenwad adnewyddadwy - oherwydd natur y prosiect, bydd y Cwsmer 

yn defnyddio'r cynhyrchu Hydro os yw ar gael, ond nid yw'r Cynhyrchydd yn gwarantu cynhyrchu 

hydro. 

1.5.3 Amlder anfonebu - Bydd y Cynhyrchydd yn anfonebu'r Cwsmer o leiaf bob chwarter neu 

dymor arall fel y cytunir arno rhwng y partïon. 


